
Kinana na Makam-ba wamuone Rais Magufuli au waende mahakamani ku-pata suluhu.Dk. Benson BanaSidhani kama in-aelekea mahali pa-zuri mpasuko kwa viongozi wakubwa kama hao. Watan-zania tunahitaji am-ani si malumbano.Anna HengaKama jambo hili litaendelea katika sura hiyo, maana yake mustakabali wa chama na taifa unakuwa haukai vizuri.Sheikh Alhad Mussa

CHAMA: AL AHLY WETU, JOB ATOA SIRI YANGA   UK. 24MICHEZO KATUNI UK. 6

UKURASA 

UKURASA 19

FAMILIA zalala 
nje dalali wa
korti akifunga 
nyumba zao

UKURASA  8 UKURASA   15

Bashe atoa 
ufafanuzi mchele 
wa Marekani 
kuletwa nchini

www.ippmedia.com

Jumatatu Machi 18, 2024 • Tanzania 1,000/- Kenya 100/-

ISSN 0856 • Na. 0581619

Maoni@nipashe.co.tz

KIFO CHA JPM

MAKABURI ya watu 
88 waliofariki ajali 
ya treni yageuzwa 
maficho ya vibaka

Jenerali Mabeyo
aanika ilivyokuwa

ATAJA hatua tatu nzito zilizomwelemea, mvutano 
wa vigogo hadi kumwapisha Samia... Endelea Uk. 2

REAL MADRID SASA
YAMBANIA MBAPPE

UKURASA   22

MALEZI, makuzi 
mabovu chanzo 
ongezeko la VVU 
kwa vijana nchini

UKURASA   16

Bei ya vyakula 
yauma, yapuliza
katika mfungo

  UKURASA  4Mkuu wa Majeshi Mstaafu, Jenerali Ve-
nance Mabeyo



Jumatatu Machi 18, 20242

HABARI KITAIFA

Udanganyifu mfupa mgumu

Christina Mwakangale na         
Beatrice Audax

MKUU wa Majeshi mstaa-
fu, Jenerali Venance Mabeyo, 
amezielezea saa ngumu za maa-
gizo alizozipitia wakati Rais wa 
awamu ya tano, Dk. John Magu-
fuli alipozidiwa hospitalini hadi 
kufariki dunia.

Jenerali Mabeyo amesema 
ameweka wazi maagizo mawili 
aliyopewa na Rais Magufuli al-
ipobaini alikuwa anakaribia 
kufariki dunia; kwanza aliagiza 
aondolewe Hospitali ya Mzena, 
iliyoko Makumbusho, Dar es Sa-
laam, ambako alilazwa na arud-
ishwe nyumbani.

Mkuu huyo wa Majeshi mstaa-
fu amebainisha agizo la pili 
lilikuwa kutoa wito kwa vion-
gozi wa dini, akiwamo Paroko 
wa Kanisa alilokuwa anaabudu 
(Hayati Magufuli) pamoja na Kar-
dinali Polycarp Pengo.

“Aliniita ‘CDF (Mkuu wa 
Majeshi) njoo, akaniambia siwezi 
kupona, waamuru hao madak-
tari waniruhusu nirudi nyumba-
ni’. Nikamwambia ‘Mheshimiwa, 
sina mamlaka hayo’. Akasema 
‘yaani CDF unashindwa ku-
waamuru wanirudishe nyum-
bani!’.

“Nikamwambia ‘suala la afya, 
si la CDF, Mheshimiwa, ninaom-
ba ubaki utulie, madaktari watat-
uambia’. Siku hiyo hiyo alipoona 
nina msimamo huo, akaniambia 
niitieni paroko wangu, Paroko 
wa Oysterbay (St. Peters), Maku-
bi,” amesema Mkuu wa Majeshi 
mstaafu.

Jenerali Mabeyo aliyasema 
hayo katika mazungunmzo na 
chombo cha habari cha serikali 
cha mtandaoni (Daily News Digi-
tal), akisema wakuu wa vyombo 
vya ulinzi na usalama nchini, 
akiwamo yeye, walifika kumwo-
na Rais Magufuli mara tatu kila 
siku chini ya uangalizi wa Prof. 
Mohamed Janabi, wakati huo 
akiwa Mkurugenzi Mtendaji wa 
Taasisi ya Moyo ya Jakaya Kik-
wete ( JKCI).

Alisema Hayati Magufuli 
aliagiza waitwe viongozi hao 
wa dini saa chache kabla ya hali 
yake kubadilika. Viongozi hao 
walipofika, walimsalia ibada ya 
sakramenti ya upako wa ma-
gonjwa kwa aliyekuwa na hatari 
ya kifo.

“Asubuhi yake, aliagiza waitwe 
paroko wake na Kardinali Pengo, 
walipofika kwa taratibu za ki-
katoliki, walimsalia sakramenti 
ya upako wa magonjwa kwa 
aliyekuwa na hatari ya kufariki 
(dunia). Ilipofika mchana waka-
nipigia simu watu wa hospitalini.

“Wakampigia DGIS (Mkuru-
genzi Mkuu wa Idara ya Usalama 
wa Taifa), mimi (Mabeyo), IGP 
(Mkuu wa Jeshi la Polisi), ‘hali 
ya mheshimiwa si nzuri sana’. 
Tukamkuta ametulia, lakini 
alikuwa hawezi kuongea tena, 

Jenerali Mabeyo aanika ilivyokuwa

tukawaita madaktari wengine, 
Prof. Lawrence Museru na Prof. 
Mohamed Janabi alikuwapo 
pale muda wote, wakijaribu 
kumhudumia, tulikaa hadi jioni, 
ilipofika saa 12 na nusu au moja 
kasoro, alifariki (dunia),” alisema 
Mabeyo.

Baada ya madaktari kuthibiti-
sha kifo cha Dk. Magufuli, Jener-
ali Mabeyo alitaja ulikuwa wakati 
mwingine mgumu kwake; nam-
na ya kutoa taarifa, kwa familia 
yake, kwa viongozi wakuu wa 
nchi     akiwamo Makamu wa 
Rais (wakati huo Samia Suluhu 
Hassan) akiwa ziarani mkoani 
Tanga.

“Makamu wa Rais wakati huo 
hayupo Dar es Salaam, Katibu 
Mkuu Kiongozi hakuwapo Dar 
es Salaam, tulikuwapo sisi tu 
watatu. Tukasema kwa kuwa 
Makamu wa Rais yuko Tanga, 
ngoja tumwambie Waziri Mkuu 
na Katibu Mkuu Kiongozi waje, 
bila ku-disclose (kufichua).

“Wakaja mapema, mimi kama 
mwenyekiti wa wakuu wa vy-
ombo, nilitakiwa kufichua, 
Mheshimiwa Rais ameshatutoka. 
Tukaanza kushauriana, tufanye-
je? Nani anatakiwa kutangaza 
kwenye vyombo vya habari wa-
nanchi wajue?” Jenerali Mabeyo 
alisimulia.

Katika hilo, Jenerali Mabeyo 
alisema iliwapasa kurejea kwe-
nye Katiba ili wathibitishe kishe-
ria, ikizingatiwa suala hilo ha-
likuwa na uzoefu nchini - Rais 
kufariki dunia akiwa madara-
kani.

“Tukaanza kutafuta Katiba 
kwanza inasema nini? Mtu pekee 
anayeweza kutangaza kwenye 
vyombo vya habari ni Makamu 
wa Rais, na yeye yuko Tanga. Tu-
nampigia simu au tunamwambia 
aje? Yakafanyika mawasiliano 
mengine kumwambia aje.

“Lakini kabla ya kutangaza, tu-
kasema familia (ya Dk. Magufuli) 
yake haijui. Mke wake yupo hapa 
Ikulu. Mama yake (Mama wa Dk. 
Magufuli) anaumwa, yuko Chato 
(Geita), hajaambiwa, hatuwezi 

kumwambia kwa simu, nani 
anayekwenda kumwambia mke 
wake? Na mwingine wa kwenda 
Chato? Tukatafuta ndege ‘char-
ter’,” alisimulia.

Jenerali Mabeyo alisema hatua 
hizo zote zilichukua ndani ya 
takribani saa tano, ikiwamo ku-
waita Dar es Salaam viongozi 
kadhaa akiwamo Waziri Mkuu, 
Kassim Majaliwa pamoja na ku-
toa taarifa kwa familia ya Dk. 
Magufuli na mama yake aliyeku-
wa Chato, ndipo kifo chake kika-
tangazwa rasmi katika vyombo 
vya habari saa tano usiku (tarehe 
kama ya jana mwaka 2021).

Kiongozi huyo wa jeshi pia ali-
weka wazi kwamba kumwapisha 
Rais mpya lilikuwa jambo lingine 
gumu kwao. Alisema kulikuwa 
na mawazo ya aina mbili; aap-
ishwe Rais mpya kabla au baada 
ya maziko.

“Suala lilikuwa Rais aapishwe 
kabla ya kuzika au aapishwe 
baada ya kuzika.  

Tukasema kuna marais wa-
takuja kutoka nje kuja kumzika 
mwenzao, watapokewa na Rais 
au Makamu wa Rais? Lazima 
awapo mwenzao (Rais), ndio 
maana tukafikia uamuzi Maka-
mu wa Rais aapishwe kuwa Rais.

“Ndio maana zilipita siku 
mbili, kikatiba haitakiwi. Katiba 
inaelekeza ni ndani ya saa 24 awe 
ameshatangazwa Rais. Tarehe 17 
na 18, ikapita na 19 (Machi 2021) 
ndipo akatangazwa Rais. 

“Kulikuwa na majadiliano 
hapo… tunashukuru Mungu… 
namna ya kumwapisha kulikuwa 
na mjadala pia. 

Wengine wakasema isiwe 
ni sherehe, wengine iwapo 
sherehe, sasa nilichosema, la-
zima gwaride liwapo, bendera ya 
Amiri  Jeshi Mkuu lazima ipande. 
Kulikuwa na mvutano… ‘tuko 
kwenye msiba hakuna gwaride’, 
nikasema huyu ni Amiri Jeshi 
Mkuu anayeapishwa, asipoapish-
wa kwa taratibu za kitaifa, jeshi  
halitamtambua,” alisimulia.

Mkuu wa Majeshi mstaafu 
alisema mjadala mwingine uliku-

wapo katika jinsi, kwamba Amiri 
Jeshi Mkuu aitwe kwa jina gani, 
kuwatambulisha.

“Sisi katika jeshi hatuwatam-
bui wanawake na wanaume, 
ndio maana jeshini tuna ofisa na 
askari, hakuna mwanamume na 
mwanamke, hata Amiri Jeshi li-
tabaki kuwa hivyo, ni ‘command-
ing chief ’. Amirat ni kiongozi wa 
dini kwa nchi zinazoongozwa 
kidini. Tuliwashirikisha pia BAK-
ITA,” Jenerali Mabeyo alisema.

Aliongeza kuwa Rais Magufuli 
alimteua Makamu wa Rais, aki-
wa msaidizi wake katika kipindi 
chote kwenye mamlaka akifuat-
wa na Waziri Mkuu.

“Rais Samia ameingia madara-
kani kwa tukio… tunamshukuru 
Mungu, mpito ulikwenda vizuri. 
Kwa mujibu wa Katiba, imeele-
zwa endapo Rais atafariki, au 
atashindwa kutekeleza maju-
kumu yake kama Rais, atakayes-
hika madaraka ni Makamu wa 
Rais.

“Inawezekana watu... Katiba 
wakawa wameisahau kidogo… ni 
Rais mzuri kwa sababu anawa-
shirikisha watu, mara nyingine 
wanaomshauri wanakosea, la-
kini anashirikisha taasisi, kitaal-
uma,” alisema Jenerali Mabeyo.

Kifo cha Rais Magufuli kili-
tangazwa usiku na Rais wa sasa, 
Samia Suluhu Hassan Machi 17, 
mwaka huu, akieleza kuwa kil-
itokana na maradhi ya moyo 
yaliyokuwa yanamsumbua kwa 
muda mrefu. Siku mbili baadaye, 
Samia aliapishwa kuwa Rais kwa 
mujibu wa Katiba ya nchi, toleo 
la 1977.

 KUMKUMBUKA JPM
Katika ibada maalum ya 

kumwombea Hayati Maguful, 
Makamu Askofu wa Jimbo Ka-
toliki la Rulenge Ngara, Padri 
Ovan Mwenge iliyofanyika katika 
Parokia ya Mtakatifu Yohana Ma-
ria Muzeyi Mlimani, Jimbo Kato-
liki la Rulenge Ngara, wilayani 
Chato mkoani Geita, alikumbu-
sha jamii kuendelea kumwom-
bea mara kwa mara na kuacha 

kuhukumu pale alipokosea 
kama binadamu.

“Kama alikuwa na upungufu, 
Mungu amsamehe na kumkari-
bisha katika ufalme wa mbingu-
ni maana huenda yeye kama bi-
nadamu kuna mahali alikosea,” 
alisema Padri Mwenge wakati 
akiongoza ibada hiyo.

  Alisema waamini Katoliki 
na Watanzania kwa ujumla 
wataendelea kumkumbuka 
kwa kazi alizolifanyia taifa kwa 
nyakati tofauti na wala   si kazi 
ya binadamu kuhukumu, bali ni 
kumwombea, kama kuna watu 
hawaamini katika kumwombea 
marehemu, wabaki hivyo hivyo 
na kama kuna watu wanaamini 
wafanye hivyo.

 Naibu Waziri Mkuu na Waziri 
wa Nishati, Dk. Doto Biteko ali-
yeshiriki ibada hiyo, akimwakili-
sha Rais Samia, alisema maono 
yote ya Hayati Magufuli yana-
fanyiwa kazi ipasavyo.

  Alisema Hayati Dk. Magufuli 
alikuwa na ndoto ya kuungani-
sha Watanzania kupitia miradi 
mbalimbali ya maendeleo na 
sasa Rais Samia   anaendeleza 
miradi hiyo.

  “Rais Samia ameendeleza 
ujenzi wa Bwawa la Umeme la 
Mwl. Julius Nyerere, reli ya kisasa 
ambayo majaribio yamefanyika 
kipande cha Dar es Salaam hadi 
Morogoro pamoja na ujenzi wa 
Daraja la Kigongo- Busisi ambalo 
limefikia asilimia 85 likiungani-
sha mikoa ya Geita na Mwanza, 
ninataka niwahakikishie hakuna 
kitakachosimama,” alisema Dk. 
Biteko.

  Alisema kauli ya Rais Samia 
ya  Kazi Iendelee alikusudia kuy-
aendeleza yale yote yaliyobuni-
wa na Hayati Dk. Magufuli na 
kuwahakikishia kwamba yote 
aliyoyaanzisha Rais Dk. Magufuli 
anayaendeleza kwa kasi kubwa 
ili Watanzania wayapate kama 
walivyoyakusudia kwa Hayati 
Dk. Magufuli.

 
MTOTO WA JPM
Akiwasilisha salamu za famil-

ia, Mtoto wa Hayati Dk. Magufuli, 
Jesca Magufuli alisema watam-
kumbuka kwa kupenda maen-
deleo na kutanguliza mbele ma-
slahi ya nchi.

  Mjane wa Hayati Dk. Magu-
fuli, Janeth Magufuli alishukuru 
viongozi   wa dini na serikali kwa 
jinsi wanavyoshirikiana na fa-
milia hiyo katika kuyaenzi yote 
ambayo alikusudia kuyatenda.

Ibada hiyo iliambatana na 
kumbukizi ya miaka mitatu 
tangu kifo cha Hayati Dk. Magu-
fuli kilichotokea Machi 17, 2021, 
iliyofanyika nyumbani kwake 
na kuhudhuriwa na wanafamilia 
wakiongozwa na Janeth Magu-
fuli, wananchi, viongozi wa dini 
na serikali akiwamo Waziri wa 
Ujenzi, Innocent Bashungwa na 
Mkuu wa Mkoa wa Geita, Martin 
Shigella

Naibu Waziri Mkuu na Waziri wa Nishati, Dk. Biteko (kushoto), akitoa heshima katika kaburi 
la Rais wa Awamu ya Tano, Hayati Dk. John Magufuli baada ya Misa Takatifu ya kumwom-
bea Rais huyo iliyofanyika katika Kanisa Katoliki, Parokia ya  Mt. Yohana  Maria Muzeyi, 
wilayani Chato mkoani Geita jana. Kushoto kwake ni Mjane wa Hayati Magufuli, Janeth 
Magufuli. Kulia ni Mbunge wa Chato, Dk. Medard Kalemani. PICHA: MPIGAPICHA WETU

NOTICE OF SALE AND INVITATION OF SEALED BIDS 
FOR SALE OF PROPERTIES

NOTICE IS HEREBY GIVEN THAT under the powers contained in the law and Mortgage Deed and other powers enabling us to do so, We MAJEMBE 
AUCTION MART LIMITED of P. O. Box 70708, Dar es Salaam, duly appointed by the AKIBA COMMERCIAL BANK PLC (the ‘Bank’) to sell the mortgaged 
property “as is” by sealed bids; DO HEREBY INVITE BIDS FROM THE GENERAL PUBLIC for the outright purchase of the property described in the 
table below; 

Bids Submission Date Bids Opening Date Minimum Bids Price
Property with CT. No.DS-
MT1001536 

Madale- Kinondoni On 26th March 2024 before 10:00 
Hours at the address below.

On 28th March 2024 at 10:30 
Hours at the address below.

TZS 596,000,000/=

TERMS AND CONDITIONS:
1. 

PURCHASE OF MADALE PROPERTY - MAJ/MDL/02/2024”, including full 
address of the bidder’’

2. The successful Bidder shall be required to deposit 25% of the bid price 

and the 25% down payment shall be forfeited and the next highest bidder 

altogether.

3. 

they so wish.

4. The property is being sold on “AS IS” basis, the Bank and us shall have no 

5. 
appointment.

6. 

7. 

8. The Bank and we shall not be bound to accept the highest bid or any bid at all or reject any or all the bids without having to assign any reasons.

9. All costs regarding transfer of ownership shall be borne by the successful bidder. 

10. All bids shall be addressed to the address below.
AKIBA COMMERCIAL BANK PLC

P.O.BOX 669,
Amani Place, 3th Floor 

Posta, Dar es Salaam, Tanzania.
+255 (0) 768790476

NOTICE OF SALE AND INVITATION OF SEALED 
BIDS FOR SALE OF PROPERTY

AKIBA COMMERCIAL BANK PLC
P.O.BOX 669,

Amani Place, 3th Floor 
Posta, Dar es Salaam, Tanzania.

+255 (0) 768790476

NOTICE IS HEREBY GIVEN THAT under the powers contained in the law and Mortgage Deed and other powers enabling us to do so, We LEGENDS 
AUCTION MART LIMITED of P. O. Box 80310, Dar es Salaam, duly appointed by the AKIBA COMMERCIAL BANK PLC (the ‘Bank’) to sell the mortgaged 
property “as is” by sealed bids; DO HEREBY INVITE BIDS FROM THE GENERAL PUBLIC for the outright purchase of the property described in the 
table below; 

Bids Submission Date Bids Opening Date Minimum Bids Price
Farm with sales agreements 
(194 acres )  

Tomoni Village- On 26th March 2024 before 10:00 
Hours at the address below.

On 28th March 2024 at 10:30 
Hours at the address below.

TZS 600,000,000/=

TERMS AND CONDITIONS:
1. TOMONI PROPERTY - LEG/TOM/01/2024”, including 

full address of the bidder.
2. 

or cancel the sale process altogether.
3. 

event if they so wish.
4. 
5. 
6. 
7. 

8. The Bank and we shall not be bound to accept the highest bid or any bid at all or reject any or all the bids without having to assign any 
reasons.

9. All costs regarding transfer of ownership shall be borne by the successful bidder. 
10. All bids shall be addressed to the address below.

‘Msitu wa Pugu 
Kazimzumbwi 
utangazwe’
Na Elizabeth Zaya

KAMATI ya Kudumu ya Bunge ya Ardhi, Ma-
liasili na Utalii imeelekeza Wakala wa Huduma 
za Misitu Tanzania (TFS) kuongeza nguvu ya 
kutangaza vivutio vya utalii katika Hifadhi 
ya Msitu wa Kazimzumbwi ulioko Kisarawe, 
mkoani Pwani.

Wajumbe wa kamati hiyo walielekeza hayo 
mwishoni mwa wiki walipotembela hifadhi ya 
msitu huo kwa lengo la kuona miradi mbalim-
bali inayotekelezwa na TFS ikiwamo iliyoto-
kana na fedha za kukabili athari za UVIKO-19.

Makamu Mwenyekiti wa kamati hiyo, Na-
jma Murtaza Giga, alisema TFS imefanya kazi 
kubwa kutengeneza miundombinu na kulinda 
msitu huo, akiagiza nguvu zaidi iongezwe, 
hasa katika kutafuta fedha za ndani na kwa wa-
dau mbalimbali zisaidie kutangaza na kufanya 
maboresho zaidi ya miundombinu.

“Sisi kama kamati ambayo tunasimamia 
sekta hii, kwa kiasi kikubwa tumeridhika vya 
kutosha kwa namna fedha za UVIKO-19 zilivyo-
tumika kwenye miradi ndani ya msitu huu. 

“Kazi iliyofanyika kupitia fedha hizi inaone-
kana na vinaendana, nisema tu kwamba ush-
irikiano tunaofanya kati ya wizara hii na kama-
ti una matokeo mazuri. 

“Wajumbe mbalimbali wameshauri kwam-
ba pamoja na kazi kubwa ambayo imefanyika, 
wameona pia kuongeza nguvu zaidi kwenye 
kutangaza hifadhi hizo na kuwekeza zaidi kwe-
nye maboresho ya miundombinu kuendana 
na ongezeko la watalii wanaokuja,” alielekeza.

Waziri wa Maliasili na Utali, Angellah Kairu-
ki, alisema wanaendelea kuboresha miun-
dombinu ya hifadhi ya msitu huo na mingine 
pamoja na kutangaza vivutio vilivyopo.

Angellah alisema wanaandaa mpango wa 
uwekezaji utakaowawezesha kufahamu nam-
na ya kuwekeza katika hifadhi ya msitu huo wa 
Pugu Kazimzumbwi.

Kamishna wa Uhifadhi Mkuu wa TFS, Prof. 
Dos Santos Silayo, alialika wawekezaji ku-
wekeza katika eneo lolote kwenye hifadhi ya 
msitu huo kwa ajili ya kutoa huduma za utalii.

“Tumebaini kwamba baada ya kutekeleza 
miradi hii, kumekuwa na ongezeko kubwa la 
watalii wanaokuja kutembelea, hata wabunge 
wameliona hilo, wakatushauri tuchukue hat-
ua mahususi kutangaza zaidi vivutio hivi na 
kuongeza jitihada za kutafuta fedha zetu za 
ndani na kwa wahisani ili tuboreshe zaidi mi-
undombinu kuhimili ongezeko hili la watalii,” 
alisema Prof. Silayo.

“Kwa sababu tunaamini wapo wawekezaji 
wengi wenye weledi na jukumu hili wanaweza 
kulitekeleza vizuri zaidi na kutoa huduma za 
kimkakati, tunawaalika waje kuwekeza,” alise-
ma. 

Prof. Silayo alibainisha kuwa idadi ya watalii 
wanaotembelea hifadhi za misitu imeongeze-
ka kutoka wageni 96,000 miaka mitatu iliyo-
pita hadi kufikia 242,000 kwa mwaka sawa 
na ongezeko la asilimia 117,000 huku mapato 
yakiongezeka kutoka Sh. milioni 333 hadi Sh. 
bilioni 1.5 kutokana na huduma za utalii pekee 
katika misitu hiyo.

TFS ilianzishwa kisheria kupitia Tangazo la 
Serikali (GN 269) la Julai 30, 2010 na kuzin-
duliwa rasmi tarehe Julai 18, 2011 kwa lengo 
la kuhakikisha kunakuwa na usimamizi mad-
hubuti na wenye ufanisi na tija wa rasilimali za 
misitu na nyuki; kuongeza ubora na thamani 
ya kifedha katika kutoa huduma kwa umma; 
na kuendelea kukuza na kuboresha uwezo wa 
kutoa huduma kwa umma.

Bei ya vyakula yauma na kupuliza 
Na Waandishi Wetu

BEI za bidhaa za vyakula im-
eendelea kupaa katika maeneo 
mbalimbali nchini huku Dar 
es Salaam ikiwa juu zaidi ikil-
inganishwa na mikoa mingine, 
lakini baadhi sehemu ikishuka.

Vitunguu havishikiki katika 
masoko mengi kutoka na ku-
panda kwa kasi kwa kipimo 
maarufu cha ‘Sado’ ndogo kuu-
zwa hadi Sh. 10,000.

Bei elekezi ya sukari ili-
yowekwa na serikali haifuatwi 
na baadhi ya wafanyabiashara 
hali iliyosababisha watu 40 
kukamatwa kwa kosa hilo visi-
wani Zanzibar.

Uchunguzi wa Nipashe ume-
baini katika maeneo tofauti vy-
akula vinavyotumika kwa wingi 
katika kipindi cha mfungo wa 
Kwaresima na mwezi wa Rama-
dhani, vimepanda madaradufu.

Fungu moja la magimbi sasa 
linauzwa Sh. 3,000 badala ya 
Sh. 2,000 na mihogo fungu lin-
auzwa Sh. 2,000 badala ya Sh. 
1,000 katika mnada wa vyakula 
eneo la Boko Maliasili.

Masoko ya Dar es Salaam, 
likiwamo la Tandika, bei ya 
nyanya imepanda kutoka Sh. 
5,000 kwa sado hadi Sh. 7,000; 
vitunguu swaumu kutoka Sh. 
5,000 hadi Sh. 8,000.

Mboga za majani fungu moja 
linauzwa kati ya Sh. 700 na 
1,000 kutoka bei iliyozoeleka 
ya Sh. 500 na kabichi ndogo in-
auzwa Sh. 1,500 kutoka Sh. 500 
na 700 huku kubwa ikiuzwa 
hadi Sh. 4,000.

Nipashe imebaini pia baadhi 
ya maeneo sukari imeshuka 
kutoka Sh. 4,500 na 5,000 kwa 
kilo hadi Sh. 3,600.

Katika baadhi ya maduka 
yaliyokuwa yanauza kwa Sh. 
4,500 mapema mwezi huu sasa 
wanauza Sh. 4,000 hadi Sh. 
3,600. Unga wa sembe katika 
baadhi ya maduka makubwa 
Kata ya Toangoma, Manispaa 
ya Temeke, unauzwa kilo 10 
Sh. 12,000 badala ya Sh. 13,000, 
huku kwenye masoko madogo 
katika eneo hilo, vitunguu 
sado moja ni Sh. 9,000 hadi Sh. 
10,000 wakati ndoo ndogo ya 
viazi mviringo ikipanda hadi 
Sh. 14,000 kutoka Sh. 12,000.

Katika Soko la Tegeta kwa 
Ndevu, sado moja la nyanya in-
auzwa Sh. 9,000 kutoka 5,000 
au 4,000 ya awali, huku kitun-
guu kimoja kinauzwa Sh. 200 
na nyanya moja Sh. 150 mpaka 
Sh. 200.

Fungu la viazi vitamu na mi-
hogo lililokuwa linauzwa kwa 
Sh. 1,000 katika soko hilo sasa 
linauzwa Sh. 2,000, tambi za 
kupima, kilo moja Sh. 2,900 na 
maharagwe kilo moja ni kuan-
zia Sh. 3,000 mpaka 3,500, kilo 
ya nyama Sh. 9,000 kwa soko 
hilo la Tegeta na mchele ni 
kuanzia Sh. 2,000 hadi 3,500.

Baadhi ya wafanyabiashara 
walioongea na Nipashe walise-
ma wamelazimika kupandisha 
bei kwa sababu wananunua 
kwa bei kubwa katika eneo wa-

nakozitoa.
Katika eneo la Mbezi 

Luizi, Malamba Mawili na 
Msigani, wilayani Ubungo 
mkoani Dar es Salaam, ma-
haragwe yanauzwa kilo Sh. 
2,500 hadi 3,000, mchele 
2,400 hadi 3,200 huku 
sukari ikiuzwa Sh. 3,800, 
tambi 2,200 na mafuta ya 
kula ya kupima lita moja 
Sh. 3,800, galoni la lita tano 
la alizeti Sh. 28,000 na nga-
no kilo moja Sh. 2,800.

DODOMA
Soko Kuu la Majengo na 

Sabasaba bidhaa zinazo-
tumika kwenye mfungo 
zimeongezeka bei huku 
sukari ikiendelea kuwa juu.

Kilo moja ya sukari inau-
zwa kati ya Sh. 2,900 hadi 
4,000 kwa kilo, mafuta ya 
kula lita ni Sh. 5,000, bei ya 
mchele ni kati ya Sh. 2,600 
hadi 3500, magimbi fungu 
Sh.1,000 hadi 2,000, miho-
go Sh. 500 hadi 2,500.

ZANZIBAR
Kabla ya mfungo wa 

Ramadhani serikali ili-
wataka wafanyabiashara 
kutopandisha bei za bid-
haa ili kutoa unafuu kwa 
wananchi hasa wanyonge 
kumudu gharama na ku-
nunua vyakula kwa ajili 
ya futari, lakini ombi hilo 
limeonekana kupuuzwa 
na baadhi ya wafanyabi-
ashara.

Nipashe imebaini 
masoko mbalimbali likiwa-
mo la Darajani, Mwanakw-
erekwe na Jumbi nyanya 
kilo moja inauzwa Sh. 
3,000 badala ya Sh. 2000, 
vitunguu maji kilo moja Sh. 
4,500 badala ya Sh. 3,000, 
maharagwe kilo 3,500 na 
badala ya 2,800.

Fatma Jabu mkazi wa 
Mjini Unguja, aliomba seri-
kali inapotoa agizo lifany-
iwe kazi ili kuwapunguzia 
ukali wa maisha wananchi 
hasa katika mwezi huu wa 
Ramadhani ambao unama-

hitaji mengi.
Mkurugenzi wa Tume 

ya Ushindani Zanizabar, 
Muhammed Sijiamini Mu-
hammed, alisema hadi 
jana wameshawakamata 
wafanyabiashara zaidi ya 
40 kwa kuuza sukari kiny-
ume na bei elekezi iliyo-
tolewa na serikali.

“Katika operesheni yetu 
tumegundua kuwa kuna 
wafanyabiashara wadan-
ganyifu wanauza sukari 
kinyume na bei elekezi ya 
serikali na unapowauliza 
hujifanya wanauza bei 
halali kumbe ni kinyume 
ya hapo na tayari maduka 
zaidi ya 40 tumeyafungia,” 
alisema.

KANDA YA ZIWA
Mfanyabiashara Neyem-

ia Sancho, alisema bei ni ya 
kawaida kutokana na wingi 
wa bidhaa sokoni.

Mwenyekiti wa Soko Kuu 
Manispaa ya Shinyanga, 
Alex Stephen, alisema baa-
dhi ya watu wameshaanza 
kuvuna mazao hali inay-
ofanya baadhi ya bei za 
bidhaa kushuka na kutoa 
mfano wa kilo ya mchele il-
iyokuwa ikiuzwa Sh. 2,400 
hadi 5,000 sasa ni Sh. 1,900 
hadi 2,000.

Alisema unga wa ugali ul-
iokuwa ukiuzwa Sh. 1,300, 
sasa ni Sh. 1,100, huku ak-
ibainisha kwamba licha ya 
bidhaa kushuka bei, lakini 
mzunguko wa biashara sio 
mkubwa kutokana na dini 
zote mbili kuwa kwenye 
mfungo.

Kuhusu sukari ambayo 
inatumika zaidi katika 
maandalizi ya futari kwa 
waumini wa kiislamu, 
mfanyabiashara wa duka 
la rejareja, Bahati Patrick, 
alisema bado haijashuka, 
bei ni Sh. 3,200 kwa kilo, 
kutokana na upatikanaji 
wake kuwa mgumu.

Bei elekezi ya sukari am-
bayo ilitolewa na serikali 
kwa upande wa Kanda ya 

Ziwa kilo moja iuzwe Sh. 
2,800 hadi 3,000.

Mkazi wa Majengo wilay-
ani Kahama, Aisha Juma, 
alisema awali walikuwa 
wakinunua maharage kilo 
moja kwa Sh. 2,000 mpaka 
2,200 sasa wananunua Sh. 
1,500 mpaka 1,700 kwa 
baadhi ya maeneo.

Alisema mchele walioku-
wa wakiununua kilo moja 
kwa Sh. 2,200 hadi 2,800 
sasa hivi umeshuka hadi 
Sh.1,700 huku lita moja na 
nusu ya mafuta ikiuzwa 
kwa Sh. 5,500 hadi 6,000 
kutoka bei ya awali ya Sh. 
7,000.

TANGA
“Hali ya kiuchumi im-

ekuwa ngumu sana bila 
kujali wenzetu wafanya-
biashara wanapandisha 
futari bei,  kuna siku mtu 
unakosa hata pesa ya ku-
nunua sukari, kwa sasa su-
kari inauzwa kilo Sh. 4,600 
hadi 5,000, na kila siku bei 
zinabadilika hakuna bei 
elekezi iliyofanyiwa kazi,” 
alisema Hamza Nassoro.

“Ukienda sokoni magim-
bi hayashikiki, kabla ya 
mwezi Ramadhani Sh. 
1,000 unapata magimbi, 
lakini kwasasa ni kuanzia 
3,000 tena yanapangwa 
mawili au matatu, nazi tu-
nanunua hadi Sh. 1,700, 
hii hali ni ngumu sana, tu-
naomba serikali iweke bei 
maalumu ambayo itakuwa 
nafuu kwetu kuweza ku-
jikimu katika kipindi hiki 
kigumu,” alisema. 

TAKWIMU ZA NBS
Kwa mujibu wa Ofisi ya 

Taifa ya Takwimu, fahirisi 
za bei za taifa kati ya mwezi 
Januari, 2024 na Februari, 
2024 zimeongezeka kwa 
asilimia 0.5 na ongezeko 
hilo limechangiwa na 
kuongezeka kwa bei za 
baadhi ya bidhaa za vy-
akula na bidhaa zisizo za 
vyakula.

MAONI & UCHAMBUZI

KIKOSI cha wachezaji 23 kilichoitwa wiki iliyopita na Kocha Mkuu wa 
Taifa Stars, Hemed Morocco, kwa mechi zilizopo kwenye Kalenda ya 
FIFA, kimeondoka Dar es Salaam leo kuelekea nchini Azerbaijan kwa 
ajili ya mechi za kirafiki.

Ukikiangalia kikosi hicho kimejaa wachezaji wengi wanaocheza 
soka la kulipwa nje ya nchi licha ya kutoorodheshwa kwa nahodha, 
Mbwana Samatta.

Sisi tulidhani kwa sababu nchi inajiandaa kuwa mwenyeji wa fainali 
za Mataifa ya Afrika kwa Wachezaji wa Ndani (CHAN), Septemba 
mwaka huu, tulitegemea kuwe na wachezaji wengi wanaocheza soka 
nchini na si wa nje.

Hatukatai wachezaji wa nje, lakini kwa sababu tunaelekea kujiandaa 
na CHAN mwezi Septemba na inafanyika hapa hapa nchini, maandalizi 
yalitakiwa yafanyike sasa kwa wale wa ndani wengi ili kuendelea 
kupata uzoefu.

Wakati serikali ikijiandaa na maandalizi ya miundombinu, ikiwamo 
viwanja, maandalizi mengine yanatakiwa yawe ndani ya uwanja, kwa 
kukiandaa kikosi kabambe cha wachezaji ambao tayari wameshaiva 
kucheza michuano hiyo.

Haiwezekani tuingie kwenye michuano ya CHAN tukiwa na 
wachezaji ambao hawajacheza japo mechi tano za kirafiki za kimataifa 
zilizo katika Kalenda ya FIFA, halafu tutegemee kufanya vizuri.

Nadhani hatuandai CHAN ili timu zije kulichukua kombe, bali hata 
sisi wenyewe tunalihitaji, hivyo tunahitaji mikakati kabambe, ikiwamo 
kuisuka timu yenye wachezaji bora na waliojiandaa kikamilifu.

Hata kama watulichukua, lakini Tanzania ionyeshe kuwa ilikuwa na 
dhamira ya dhati ila tu wenzetu wametuzidi mbinu na ubora, lakini 
isiwe ni kwa sababu ya kutokuwa na wachezaji wenye uzoefu na mechi 
za kimataifa.

Hata hivyo, tayari makosa hayo yamefanyika, rai yetu sasa ni kuona 
Kalenda za FIFA zijazo, makocha wa Stars, wakiliangalie hilo kwa 
umakini ili kujenga kikosi imara kitakachokwenda kuleta mafanikio 
chanya CHAN kama ambavyo wenzetu Ivory Coast walivyoonyesha 
ni namna gani mwenyeji anapaswa kufanya baada ya kuutwaa 
ubingwa wa Mataifa ya Afrika (Afcon), mwaka huu wakiwa wenyeji wa 
michuano hiyo.

Tunaamini umefika wakati wa kupunguza wachezaji wa wanaocheza 
nje ya nchi kwa muda, na kuchagua wa ndani kwa ajili ya malengo ya 
CHAN ili tusiwe wapenzi watazamaji, au wasindikizaji, badala ya kuwa 
washindani.

Ukiondoa wachezaji wa Simba, Yanga na Azam ambao wana uzoefu 
wa mechi za kimataifa, wachezaji wa timu nyingi zilizobaki hawana, 
hivyo ulikuwa ni wakati muafaka kwao kuanza kutumika katika 
kalenda hii.

Mfano kuna straika ambaye kwa sasa anafanya vizuri kwenye Ligi 
Kuu, Samson Mbangula wa Prisons, huyu alitakiwa awamo kwenye 
kikosi cha Taifa Star skwa sasa ili apate ladha halisi ya michuano hiyo 
ili hata kama akiitwa baadaye kwa ajili ya CHAN asiwe mgeni wa mechi 
za kimataifa.

Wapo wachezaji ambao tunadhani wanaweza kuitwa baadaye kwa 
ajili ya CHAN kama kina Kelvin Kijili na wengineo wengi ambao wapo 
vikosi ambavyo huwa havichezi mechi za kimataifa kama ilivyo wale 
wanaotaka Simba na Yanga, hao wanatakiwa waitwe wakiwa ili kupata 
mikikimikiki ya michuano ya kimataifa kwa ajili ya kuiwakilisha vema 
nchi.

Ni wazi kwa hili makocha wa Stars wameteleza, hivyo kalenda ijayo  
tunaamini wataona umuhimu huo na kuanza maandalizi ya kikosi cha 
CHAN.

Ikumbukwe tutakapocheza CHAN hatutakuwa na mchezaji yeyote 
anayecheza soka la kulipwa nje, kwa hiyo ni wakati wa kuwateua wa 
ndani mapema ili nao wapate uzoefu wa kucheza mechi kadhaa kabla 
ya CHAN ya mwaka huu ambayo Tanzania ni mwenyeji, ikishirikiana 
na Kenya na Uganda.

Ayoub anavyowasuta mashabiki,
Guede, Freddy wapewe muda

Stars sasa izingatie wengi 
wa ndani kwa ajili ya CHAN

Nipashe hutolewa na kuchapishwa na:

THE GUARDIAN LIMITED

Mhariri Mtendaji :  Beatrice Bandawe
Meneja Usambazaji na Masoko. Dennis Ntaita. 0713 578284.
Mapokezi:      0745 700710
Matangazo:   0677-020701
Baruapepe:     advertise@guardian.co.tz
Website:       www.ippmedia.com
       www.epaper.ippmedia.com

 Muungwana Lazima Nilonge

KWA sasa ukiwauliza mashabiki wa Simba 
katika mechi ngumu kipa gani wanataka 
akae langoni, watakujibu, Ayoub Lakred, 
jibu hili usingeweza kulisikia katika mechi 
za mwanzo za msimu huu wa Ligi Kuu Tan-
zania Bara.

Ayoub, raia wa Morocco ambaye pia ni 
mmoja wa wachezaji wachache kama si 
pekee kucheza Ligi ya Tanzania kutokea 
Afrika Kaskazini, maarufu kama ‘nchi za 
Kiarabu’ alibezwa sana na kupewa kila aina 
ya kejeli mwanzoni wakati amejiunga na 
Simba, hata aliposimama langoni mechi za 
mwanzo.

Mashabiki wa Tanzania na hata baadhi 
ya wachambuzi walimfanyia kila aina ya 
dhihaka, wakisema hana hadhi ya kudakia 
timu kubwa kama Simba.

Binafsi, ilinipa shaka kidogo kwa sababu 
timu alizozichezea kabla ya kutua Simba ni 
kubwa kama anayoichezea miamba hiyo ya 
Mtaa wa Msimbazi, Dar es Salaam.

Ameidakia RS Berkane ya Morocco, 
akijiunga nayo 2014, kabla ya 2019 kujiunga 
na FAR Rabat ya nchini humo.

Ilinipa mshangao na kujiuliza, kipa 
aliyezidakia klabu hizo mbili ambazo ni 
maarufu sana kwenye soka, akaaminiwa 
kukaa kwenye milingoti mitatu, leo 
ashindwe kukaa kwenye lango la Simba?

Hakufanya vema mwanzoni kwenye 
mechi za Ligi ya Mabingwa Afrika na hata 
Ligi Kuu, lakini taratibu baadaye alianza 
kubadilika. Leo hii wala sitafuni maneno 
au kuzunguka nikisema ndiye kipa namba 
moja wa Simba.

Waswahili wana msemo wao kuwa dunia 
inakwenda kasi sana, leo hii wanachama 
na mashabiki wa Simba wanapoona jina la 
Ayoub kuwa anakaa langoni wanafurahi na 
kushusha presha.

Ametokea kuwa kipenzi cha wanachama 
na mashabiki wa Simba ambao wamekuwa 
na imani naye, yeye pia sasa hawaangushi.

Mpaka sasa kwenye Ligi Kuu ana ‘clean 
sheet’ tano, akiwa mmoja wa makipa 
aliyesimama langoni mechi nyingi bila 
kuruhusu bao akiwafukuza wengine juu.

Haikuwa rahisi kwake kufika hapo, 
badala yake amepitia kwenye mazingira 

magumu na ya kukatisha tamaa.
Nadhani mwanzoni alikuwa na tatizo 

la mawasiliano na wenzake, kutozeana 
nao, yeye mwenyewe kutofahamu 
mazingira mbalimbali yanayomkabili 
hasa ikizingatiwa ni mara ya kwanza 
kucheza soka katika nchi ambazo si 
za Kiarabu, pia hali ya hewa, viwanja, 
vyakula, miundombinu na vitu vingine 
vinavyofanana na hivyo.

Nafikiri kwa sasa ameshafahamu kila 
kitu, amezoea mazingira, wenzake na vitu 
vingi kiasi kwamba kiwango chake kile 
kilichomfanya aaminiwe na FAR Rabat na 
RS Berkane kuonekane.

Mechi ya ugenini dhidi ya Wydad 
Casablanca, Ligi ya Mabingwa Afrika, dhidi 
ya Azam, JKT Tanzania, Mashujaa FC na 
Singida Fountain Gate, ni moja kati ya 
michezo bora kabisa kwake iliyomfanya 
kuheshimika nchini.

Hili nalirudisha kwa baadhi ya wachezaji 
waliosajiliwa kipindi cha dirisha dogo na 
Klabu za Simba na Yanga.

Mashabiki wa Simba wanaonekana 
kulia na Freddy Michael kuwa hana uwezo 
ambao waliutarajia, wanaenda mbali na 
kusema ni bora Jean Baleke au Moses Phiri 
mmoja wao asingeachwa.

Kwa upande wa Yanga, Joseph Guede, 
amekuwa akipingwa kuwa si aina ya straika 
waliyekuwa wakimhitaji kumlinganisha na 
Fiston Mayele aliyeondoka.

Cha ajabu ni kwamba Guede ndiye 
aliyefunga bao lililoipeleka Yanga hatua 
ya robo fainali ya Ligi ya Mabingwa Afrika, 
Freddy akiwa na mabao matatu kwenye 
Ligi Kuu.

Mashabiki wanarudi kule kule kwa 
Ayoub. Wakati mwingine tusiwajaji 
wachezaji wanapocheza mechi moja, mbili 
au tatu, badala yake wanahitaji muda wa 
kutosha ili kuonyesha walichonacho.

Ni kweli kuna wachezaji wanapofika 
tu kwenye timu wanaanza kwa moto, 
lakini wengine wanahitaji muda. Hata 
Mayele alihitaji muda, Heritier Makambo, 
akionekana bora zaidi kuliko yeye. Siku 
zote muda ndiyo hakimu wa haki. Tusubiri 
muda utaongea.

Jumatatu  Machi 18, 2024

UVCCM wajitosa 
ufuatiliaji 
matumizi fedha 
za miradi 
Na Mwandishi Wetu

MWENYEKITI wa Jumuiya ya 
Umoja wa Vijana wa Chama Cha 
Mapinduzi (UVCCM) Taifa, Moham-
ed Kawaida, amesema jumuiya hiyo 
imeanza utekelezaji wa kufuatilia 
fedha zilizotolewa na serikali kwa 
ajili ya kutekeleza miradi kwenye 
halmashauri zote nchini. 

Kawaida aliyasema hayo mwishoni 
mwa wiki wakati akifungua mdahalo 
wa siku mbili wa Seneti ya Vyuo na 
Vyuo Vikuu uliofanyika Ukumbi wa 
Chuo cha Ufundi Ihemi kinachomi-
likiwa na UVCCM kilichoko wilayani 
Iringa.

Mdahalo huo ulihusisha vyuo 
na vyuo vikuu nchi nzima ikiwa ni 
maandalizi ya kuelekea Uchaguzi 
Mkuu wa viongozi wa seneti hiyo uli-
ofanyika juzi.

Kawaida alitaka vijana wachangam-
kie fursa zinazotolewa na serikali, 
akieleza kuwa jumuiya hiyo itahakik-
isha fedha zilizotolewa na serikali 
zinafika kwa walengwa na kufanya 
kazi iliyokusudiwa, zikiwamo zinazo-
husu miradi ya vijana. 

Kawaida alisema: “Hivi karibuni 
Mheshimiwa Rais amefanya mambo 
mawili; ameanzisha mradi wa BBT 
ambao unaendelea vizuri katika 
utekelezaji wake licha ya changa-
moto ndogo zilizojitokeza katika 
kutekeleza mradi huo, na kutoa fed-
ha kwa kila halmashauri zetu nchini”.

Kutokana na kutolewa fedha hizo, 
Kawaida alitaka vijana kuchangam-
kia fursa ya kuomba tenda ili wanu-
faike na fedha hizo zinatolewa nchini 
kote.

Kawaida aliwasihi vijana nchini 
kuacha kutumika kwa mwamvuli 
wa ahadi za ajira kwa kuwa tatizo la 
ajira ni la dunia nzima na si Tanzania 
pekeKawaida alikemea vitendo vya 
wanasiasa kutumia vijana ili kusu-
kuma ajenda zao na kujinufaisha. 

“Vijana amkeni, msikubali kutu-
mika kusukuma ajenda za watu ili 
waweze kufanikisha mambo yao kwa 
maslahi yao binafsi. Serikali yenu ya 
awamu ya sita inaendelea kuchukua 
jitihada mbalimbali kuhakikisha vi-
jana mnapata mikopo ili mjikwamue 
kiuchumi,” alisema Kawaida.

Mkuu wa Wilaya ya Iringa, Kheri 
James, akiwasilisha mada kwenye 
mdahalo huo inayohusu Mchango 
wa Wasomi katika Siasa na Maende-
leo ya Taifa’, alisema vijana wasomi 
wanalo jukumu la kuwa na uhuru wa 
kutoa maoni ili wanapokosea na ku-
koselewa wajifunze. 

Alisema kukosea ndio mwanzo wa 
kujifunza, hivyo vijana wakikosea 
isiwe chanzo cha kuwatengenezea 
usaliti. 

“Inashangaza kuona vijana wakiko-
sea, matokeo yao wanaambiwa 
“mpinzani”. Kwa kufanya hivyo ku-
napelekea vijana kuingiwa na uoga 
wa kuongea na kutoa maoni yao,” 
alihadharisha.

Makaburi ya watu 88 waliofariki ajali 
ya treni yageuzwa maficho ya vibaka
Na Augusta Njoji, DODOMA

IKIWA ni takriban miaka 
zaidi ya 20 tangu kutokea ajali 
ya treni eneo la kati ya Stesheni 
ya Msagali na Igandu mkoani 
Dodoma, wakazi wa Mtaa wa 
Mathias, Kata ya Miyuji wameli-
lalamikia Shirika la Reli Tanza-
nia (TRC) kuyatelekeza maka-
buri ya waathirika wa ajali hiyo, 
hata kutumika kama maficho 
ya vibaka.

Ajali hiyo ilitokea Juni 24, 
2002 ambapo katika eneo hilo 

kuna makaburi ya watu 88 kati 
ya 288 wa ajali hiyo.

Nipashe ilitembelea eneo hilo 
mwishoni mwa wiki na kubaini 
makaburi hayo hayajafanyiwa 
usafi kwa muda mrefu na hivyo 
kuzingirwa na vichaka vikubwa 
vinavyotumika kama maficho 
ya uhalifu na kutishia hali ya 
usalama.

Mmoja wa wananchi hao, Hi-
lary Mark alisema kuna vichaka 
vikubwa ambavyo vinatumika 
kama maficho ya vibaka na wa-
vuta bangi.

“Wakati huu ambao mvua 
inanyesha, vichaka ni vikubwa, 
limekuwa ni eneo la watu kuji-
ficha kwa kuwa unapopita ni 
eneo tulivu, halina msonga-
mano wa watu, kiusalama hali 
si nzuri maana halina ulinzi, 
alisema.

Ismail Israel, mwenye makazi 
jirani na eneo hilo, alisema seri-
kali za mitaa na TRC ambao 
wana wajibu wa kusimamia 
eneo hilo wamejisahau eneo 
hilo.

Mkazi wa Ipagala, Gersha 

Muhango aliomba watu we-
nye mamlaka kuliangalia eneo 
hilo na si kutekeleza makaburi 
hayo.

“Eneo hili wenzetu wamehi-
fadhiwa sisi tulio hai, wajibu 
wetu ni kulifanyia usafi na si 
kuliacha na kuhatarisha usala-
ma wa wananchi,” alisema.

Mkazi mwingine wa eneo 
hilo, Sikuzani Daudi, alisema 
vitu mbalimbali vilivyokuwapo 
ikiwamo kichwa cha treni kili-
chotengenezwa kwa chuma, 
viliibwa.

Kamati ya Bunge yataka magari yanayoletwa nchini yawe ya gesi
Na Gwamaka Alipipi

KAMATI ya Kudumu ya 
Bunge ya Nishati na Madini 
imeshauri serikali na wauzaji 
binafsi wa magari kujipanga 
kuagiza vyombo vya moto vi-
navyotumia mfumo wa gesi.

Pia imeshauri serikali kuon-
doa kodi kwenye vifaa vina-
vyotumika kuunganisha au 
kubadili mfumo wa magari ku-
toka mafuta kwenda gesi asilia, 
ili kuvutia Watanzania wengi 
kubadili mfumo wa magari yao.

Ushauri huo ulitolewa mwis-
honi mwa wiki jijini Dar es Sa-
laam na Mwenyekiti wa kamati 
hiyo, Dk. David Mathayo wakati 
kamati hiyo ilipotembelea vi-
tuo vya kujaza gesi asilia.

Dk. Mathayo alisema seri-
kali inapaswa kuongeza vituo 
vya kujazia gesi asilia kwenye 
magari kwa kuwa hivi sasa ni 

vichache na havikidhi mahitaji. 
Idadi ya magari yanayotumia 
gesi imekuwa kubwa.

“Kamati ya Kudumu ya 
Bunge ya Nishati na Madini 
tungependa kulishauri Shirika 
la Maendeleo la Petroli Tan-
zania (TPDC) na serikali kwa 
ujumla waendelee kuhamasi-
sha vituo vya kujaza gesi asilia 
viwe vya kutosha kwa sababu 
kadri miezi inavyozidi kusogea, 
wahitaji nao wanaongezeka,” 
alisema Dk. Mathayo.

Vilevile, alisema serikali ina-
paswa kuondoa kodi kwa vifaa 
vinavyotumika katika kuun-
ganisha au kubadili mifumo ya 
mafuta kwenda gesi asilia ili 
Watanzania wengi wabadilishe 
magari yao yatumie gesi.

“Hivi sasa kubadili mfumo 
ni Sh. milioni 1.8 hadi Sh. mil-
ioni mbili. Kwahiyo, vifaa vile 
vikipunguzwa bei ni dhahiri 

kwamba wananchi wengi wata-
hamasika kubadilisha mifumo 
ya magari yao na kutumia gesi,” 
alisema Dk. Mathayo.

Kamati hiyo ilishauri serikali 
kuhamasisha wale wanaouza 
magari kuleta yaliyobadilishwa 
mifumo katika viwanda yana-
kotengenezwa.

Pia alipongeza serikali kwa 
kuanzisha matumizi ya gesi asi-
lia katika magari yake, akisema 
gesi asilia gharama yake iko 
chini kulinganishwa na mafuta 
ya kawaida kama petroli na di-
zeli; gari linalotumia gesi asilia 
linakwenda umbali mrefu liki-
tumia fedha kidogo.

Naibu Waziri wa Nishati, Ju-
dith Kapinga alishukuru kamati 
hiyo na kusema serikali im-
epokea ushauri na mapendek-
ezo yaliyotolewa.

Alisema serikali kupitia TPDC 
ina mkakati wa kuendelea 

kuongeza vituo vya kujazia gesi 
asilia, akisema hadi sasa kuna 
vituo vitano. Alisema kuna vi-
tuo 15 vilivyo katika mchakato 
na vinaendelea kujengwa ili 
wananchi wanufaike zaidi na 
kupunguza msongamano.

Judith alisema serikali ina 
mkakati wa kushirikiana na wa-
shirika binafsi, kampuni kue-
ndelea kuongeza karakana za 
kubadilisha mifumo ya magari. 
Mkurungenzi Mtendaji wa 
TPDC, Mussa Makame, alise-
ma wako katika mchakato wa 
kununua vituo vitano vinavy-
otembea   vya kujaza gesi hiyo 
katika magari. Vitasambazwa 
katika maeneo mbalimbali.

Makame alisema vituo 15 vya 
kujaza gesi asilia vinatarajiwa 
kujengwa mkoani Dar es Sa-
laam, lengo likiwa ni kuondoa 
changamoto ya msongamano 
katika vituo vilivyopo.

Wafanyabiashara wadogo katika kituo cha mabasi, Nzega mjini wakiwashawishi abiria waliokuwa ndani ya basi kununua bidhaa 
zao juzi. PICHA: JUMANNE JUMA

HABARI KANDA YA ZIWA

Deni la bil.7/- lakwamisha ukamilishaji ujenzi wa vivuko
Ucheleweshaji 
mashauri 
wamchefua 
Naibu Katibu 
Mkuu
Na Marco Maduhu,                
SHINYANGA

NAIBU Katibu Mkuu Wizara ya 
Katiba na Sheria, Dk. Khatibu Ka-
zungu, amechukizwa na hali ya 
ucheleweshwaji wa mashauri ma-
hakamani.

Hivyo amewataka watumishi 
kutoka Ofisi ya Taifa ya Mashtaka 
kutoa haki kwa wakati kutokana na 
maboresho makubwa yaliyofanyika 
katika sekta hiyo.

Kazungu alitoa kauli hiyo juzi 
kwenye hafla ya kufungua jengo 
jipya la Ofisi ya Taifa ya Mashtaka 
mkoani Shinyanga, sambamba na 
ufunguzi wa majengo mengine ma-
tano kutoka mikoa ya Pwani, Man-
yara, Katavi, Rukwa na Shinyanga.

Alisema utoaji wa haki jinai kwa 
usawa na kwa wakati ni kupun-
guza malalamiko kwa jamii, hivyo 
watumishi kutoka ofisi za taifa za 
mashtaka wanapaswa kuzingatia 
maadili na weledi mkubwa katika 
utendaji wao kazi katika mnyororo 
wa haki jinai.

Aliitaka ofisi hiyo kuendelea 
kuweka mikakati ya kukamilisha 
ujenzi wa ofisi katika mikoa na 
wilaya zilizobaki, sambamba na 
kufanya maboresho kwenye mae-
neo mengine kama vile maslahi ya 
watumishi, pamoja na kuendelea 
kushirikiana na vyombo na taasisi 
zilizopo kwenye mnyororo wa 
utoaji wa haki jinai.

Mkurugenzi Mkuu wa Mashtaka 
nchini, Sylvester Mwakitalu, alisema 
baadhi ya mikoa na wilaya wame-
shajenga ofisi za taifa za mashtaka 
na mikoa mingine wamepanga ofisi 
na kwamba mwaka wa fedha ujao 
wametengewa fedha za maendeleo 
ambazo watazitumia kujenga ofisi 
tatu.

“Ofisi ya Taifa ya Mashtaka ina-
paswa kuwa na majengo ya ofisi 
169 katika mikoa na wilaya zote 
nchini, hadi sasa ofisi ina majengo 
sana ambayo yapo katika mikoa ya 
Iringa, Ilala-Pwani, Manyara, Katavi, 
Rukwa na Wilaya ya Serengeti, na 
tuna upungufu wa majengo 161,” 
alisema Mwakitalu. 

Naye Jaji Mfawidhi wa Mahakama 
Kuu ya Tanzania Kanda ya Shinyan-
ga, Frank Mahimbali, alisema kupi-
tia ofisi hiyo mpya wanategemea 
ufanisi wa kazi utaongezeka pamo-
ja na kupata hadithi nzuri za mash-
taka mahakamani zisizo na ukakasi, 
huku akiomba ofisi kama hiyo 
ijengwe pia na Mkoa wa Simiyu.

Naye Mshauri Mwelekezi wa 
ujenzi wa ofisi hiyo, Israel Masawe, 
akisoma taarifa ya ujenzi huo alise-
ma ulianza Oktoba 5, 2022, na ume-
kamilika Machi mwaka huu kwa 
gharama ya Sh.bilioni 2.1.

Na Neema Emmanuel, 
MWANZA

K
AMATI ya Kudumu ya 
Bunge ya Miundom-
binu imeiagiza serikali 
kumlipa mkandarasi 

Songoro Marine Transport Ltd 
Sh.bilioni saba anazodai ili aka-
milishe ujenzi wa vivuko. 

Akizungumza juzi baada ya 
kamati hiyo kukagua miradi 
mbalimbali inayotekelezwa 
mkandarasi huyo, Mwenyekiti 
wa kamati hiyo, Selemani Ka-
koso alisema wananchi wengi 
wa Kanda ya Ziwa wanauhitaji 
wa vivuko hivyo.

Hivyo, aliamwagiza Waziri 
wa Ujenzi, Innocent Bashun-

gwa, kuhakikisha anapeleka 
fedha hizo kwenye huo mradi ili 
uweze kukamilishwa kwa waka-
ti na kutowarudisha nyuma 
makandarasi  wazawa katika 
utekelezaji wa majukumu yao.

“Hapa angekuwa mkandar-
asi kutoka nje ya nchi lazima 
mngemlipa  riba lakini kwa 
kuwa ni mkandarasi mzawa 
bado na yeye anahitaji kuende-
lea kukua ataishi kwa maumivu 
makali anaogopa akiwadai kwa 
kulazimisha mtamnyima tenda, 
ndicho kinachowaua wazawa,” 
alisema Kakoso.

Baada ya maagizo hayo, Wazi-
ri Bashungwa aliahidi kufuatilia 
suala hilo baada ya ziara hiyo 
ambapo alisema ataenda ku-

weka kambi hazina kwa ajili ya 
kumuomba Waziri wa Fedha na 
wataalamu wake kulizingatia hi-
taji kubwa la mkandarasi huyo 
kulipwa fedha hizo ili wananchi 
waweze kupata huduma baada 
ya miradi hiyo kukamilika.

Mtendaji Mkuu wa TEMESA, 
Lazaro Kilahala,  akiwasilisha 
taarifa ya ujenzi wa kivuko 
kipya na maegesho ya Buyagu- 
Mbalika alisema  kivuko hicho 
chenye urefu wa mita 30.25, 
upana mita 9.75 kitakapoka-
milika kitakuwa na uwezo wa 
kubeba tani 50, abiria 100 na 
magari madogo sita.

Alisema mpaka sasa mradi 
huo umefikia asilimia 45.9 na 
umeongezwa muda kwa miezi 

minne bila ongezeko la ghara-
ma kutokana na kuchelewa kwa 
malipo baada ya kuwasilisha 
hati za madai.

Awali Mkurugenzi Mtendaji 
wa Kampuni ya Songoro Ma-
rine Transport, Meja Songoro 
alisema tatizo walilokutana 
nalo ni kuchelewa kwa malipo 
ambapo mpaka sasa zaidi ya 
Sh.bilioni Saba. 

“Katika karakana yetu ya 
Mwanza tunatekeleza miradi 
mbalimbali ikiwamo Rugezi - 
Kisorya ambao umefikia asilim-
ia 81, Ijinga - Kahangala asilimia 
84, Bwiro - Bukondo asilimia 85, 
Nyakalilo- Kome asilimia 60 na 
Buyagu - Mbalika asilimia 45.9,” 
alisema Songoro.

Mkurugenzi Mtendaji wa TANROAD, Mhandisi Mohamed Besta (kushoto), akibadilisha mkataba wa ujenzi wa barabara ya Kahama-
Kakola yenye kilometa 73 na Mwakilishi wa Kampuni ya China Civil Engineering Construction Corporation (CCECC), Liu Zenglong, 
itakayojengwa kwa Sh.bilioni 101.2, hafla iliyofanyiwa viwanja vya Shule ya Msingi Kakola Halmashauri ya Msalala, wilayani 
Kahama jana. PICHA: SHABAN NJIA

Bil.101/- kutekeleza ujenzi barabara Kahama-Kakola
Na Shaban Njia, KAHAMA

SERIKALI imesaini mkataba 
wa ujenzi wa Barabara ya Kaha-
ma-Kakola (Km 73) kwa kiwan-
go cha lami itakayo gharimu    
Sh.bilioni 101.2 na kumaliza 
adha ya usafiri na usafirishaji 
kwa     wananchi        wa eneo 
hilo.

Ujenzi wa barabara hiyo un-
atekelezwa na mkandarasi wa 
kampuni ya China Civil Engi-
neering Construction Corpora-
tion (CCECC) ndani ya miezi 27 
chini ya udhamini wa mgodi wa 
Barrick Bulyanhulu.

Akizungumza wakati wa hafla 

ya utiaji saini mkataba huo, 
Mtendaji Mkuu wa Wakala wa 
Barabara Nchini (TANROADS), 
Mohamed Besta, alisema ili 
kuhakikisha mradi unakami-
lika kwa wakati   na kuwa na 
viwango vinavyohitajika, utasi-
mamiwa na      serikali kupitia 
TANROADS.

Naye Waziri wa Ujenzi, Inno-
cent Bashungwa alisema wakati 
mkandarasi huyo akiendelea 
na ujenzi serikali itaendelea ku-
fanya upembuzi yakinifu katika       
kipande kilichobaki chenye 
kilometa 57.4 kutoka Ilogi hadi 
Mtakuja mkoani Geita, ili ataka-
pomaliza ujenzi wa barabara 

hiyo ahamie kipande hicho na 
kuunganisha Mkoa wa Geita, 
Kahama, Mwanza na mikoa 
mingine.

  Aidha, Bashungwa alisema 
serikali imedhamilia kukamili-
sha miradi yote ya barabara ili-
yokuwa imeanzishwa na Hayati 
Dk. Magufuli.

Alisema awali Daraja wa 
Kigongo-Busisi lilikuwa asilimia 
25 ya utekelezaji wake na sasa 
umefikia asilimia 85 na litaka-
pokamilika itafungua fursa za 
kiuchumi katika mikoa ya Kan-
da ya Ziwa na nchi jirani.

Mkazi wa Kijiji cha Kakola, 
Kata ya Bulyanhulu, Msanja 

Mezani ambaye ni mfanyabi-
ashara wa madini alisema kwa 
sasa wanalazimika kusafirisha 
kaboni hadi Kahama Mjini kwe-
nye uchenjuaji kwa Sh.250,000.

Alisema wakati mwingine 
wanakuwa na hofu ya kutekwa 
kwasababu ya ubovu wa bara-
bara na sasa wamepata tumaini 
jipya baada ya kuanza ujenzi 
wake.

Naye Sakina Ngollo alisema 
wanapata changamoto katika 
kusafirisha mazao kutoka sham-
bani hadi sokoni kwa sababu  ya 
mazao yanaharibikia njiani hu-
susani nyanya na matikiti maji 
na kupata hasara. 

LONDON, England

I
NAONEKANA kama 
msimu huu wa majira ya 
joto unaweza kushuhu-
dia mabadiliko makub-

wa ya makocha kwenye Ligi 
Kuu ya England, EPL.

Kuondoka kwa Jurgen 
Klopp kutoka Liverpool 
kutafungua moja ya kazi 
kubwa zaidi duniani, huku 
Chelsea, Manchester United, 
Newcastle United na West 
Ham zikidokezwa kubadili-
sha mambo dimbani. 

Kwa bahati nzuri, hakuna 
uhaba wa chaguzi zina-
zowezekana.

Hawa hapa ni makocha 
saba ambao wanatazamiwa 
kuonekana kwenye Ligi Kuu 
England msimu ujao...

#7. RUBEN AMORIM
Klabu nyingi za EPL zime-

kuwa zikifuatilia kwa karibu 
mafanikio ya Ruben Amorim 
akiwa na Sporting CP kwa 
miaka mingi sasa, lakini kwa 
sababu yoyote ile, hakuna al-
iyevuta hisia za kutaka kum-
nunua kocha huyo mwenye 
umri wa miaka 39.

Akiwa anaongoza soka 
la kuvutia na la werevu, 
Amorim mara kwa mara 
amekuwa akiongeza tham-
ani ya wachezaji wake, na 
hivi karibuni zaidi akim-
geuza Viktor Gyokeres kuwa 
mshambuliaji anayeweza ku-
funga mabao mengi.

Inahisiwa kama suala la 
muda kabla ya timu kama 
Chelsea, Liverpool au Man-
chester United kumchukua 
Amorim.

#6. XABI ALONSO
Liverpool wanataka Xabi 

Alonso kuchukua nafasi ya 
Jurgen Klopp, na si vigumu 
kuona sababu. Kiungo huyo 
wa zamani ameigeuza Bayer 
Leverkusen kuwa timu isoy-
oweza kushindwa na yuko 
mbioni kuiangusha Bayern 
Munich msimu huu.

Ingawa mashabiki wengi 
wasioegemea upande wow-
ote wanaweza kuwa na nia 
ya kumzuia kocha huyo 
aliyeibuka kutoka mikononi 
mwa Liverpool, kumwona 
Alonso akirejea Anfield ku-
tamfanya kuwa mpinzani 
mkuu. Alichofanya Ujeruma-
ni kufikia sasa kimekuwa saa 
ya kuburudisha na tunge-
penda kuona mengi zaidi 
kutoka kwake.

ISIKUPITE
CRISTIANO Ronaldo amekuwa 
mchezaji wa kwanza katika his-
toria ya soka duniani kushinda 
jumla ya mechi 800 kwa klabu 
na nchi yake baada ya juzi 
kuiongoza Al Nassr kuibuka na 
ushindi wa mabao 4-3 dhidi ya 
Al-Ain. Katika ushindi huo wa 
mechi 800, mechi 316 alishinda 
akiwa na Real Madrid, 214 na 
Manchester United na 91 akiwa 
Juventus huku 125 ni akiwa na 
timu ya taifa.

Hata hivyo, Bayern wana-
tazamia kuharibu furaha, 
huku Real Madrid wakitajwa 
kuwania saini yake kwa 2025.

#5. ARNE SLOT
Alianza kazi ya ukocha mna-

mo 2019, lakini tayari kuna 
mengi ya kupenda kuhusu 
bosi huyo wa Feyenoord.

Akipokea msukumo kutoka 
kwa Pep Guardiola - mbinu 
zake zote mbili na unyoaji 
wake wa nywele - Slot amean-
zisha aina ya soka la kufura-
hisha kwa timu hiyo ya pale 
Rotterdam, na kuifanya timu 
yake kuwa ‘jini’ halisi wali-
poshinda taji la 2022/23.

Kulikuwa na uhusiano na 
Tottenham Hotspur msimu 
uliopita wa majira ya joto, la-
kini baada ya Feyenoord ku-
chukua hatua ndogo nyuma 
msimu huu, lazima kuwe na 

timu nyingi za Uingereza am-
bazo zinaweza kumshawishi 
Slot kuhama.

#4. JOSE MOURINHO
Angalia, Jose Mourinho 

anaweza kuwa kocha maarufu 
zaidi kote, lakini bosi huyo 
wa zamani wa Chelsea, Man-
chester United na Tottenham 
Hotspur ni sinema katika hali 
yake safi.

Kwa sasa akiwa huru tangu 
kuondoka kwake kutoka AS 
Roma, Mourinho anaweza 
kuwa na mafanikio makubwa 
kwa klabu yoyote iliyo tayari 
kumchukua. Uwezo wake wa 
kubeba mataji umefifia katika 
miaka ya hivi karibuni, lakini 
Mourinho bado ni kocha 
dhabiti ambaye uwapo wake 
kwenye Ligi Kuu England 
hautasaidia soka la Uingereza 
pekee.

#3. HANSI FLICK
Miezi 18 aliyoiongoza Bay-

ern Munich ilijaa mataji na 
mafanikio makubwa, lakini 
mabadiliko ya Flick kwenye 
Timu ya Taifa ya Ujerumani 
hatimaye yaliishia kwa fed-
heha.

Barcelona ni miongoni mwa 
pande zinazovutiwa na Flick, 
ambaye bila shaka atazingati-
wa na timu yoyote inayotafuta 
kocha mpya msimu huu wa 
majira ya joto.

#2. ZINEDINE ZIDANE
Imepita miaka mitatu mi-

zima tangu Zinedine Zidane 
achukue kiti. Huu ni wakati 
mwingi wa kujua Kiingereza 
vizuri.

Vipindi viwili vyake akiwa 
na Real Madrid vilikuwa vya 
kufurahisha, lakini Zidane 

WACHEZAJI WANAOLIPWA 
MSHAHARA MKUBWA SAUDIA UK. 12

amekaa nyumbani kwa furaha akisubiri 
nafasi muafaka. Ikiwa ana kazi akilini, in-
aweza kuwa wakati wa kukubali kwamba 
inakuja Mannchester United.

Zidane ni mmoja wa watu wenye ma-
jina makubwa katika soka duniani, la-
kini hajawahi kupamba Ligi Kuu England 
kama mchezaji. Ni wakati wake muafaka 
wa kufanya jambo kuhusu hilo.

#1. JULIAN NAGELSMANN
Ilikuwa miaka minne tu iliyopita am-

bapo Julian Nagelsmann alikuwa kijana. 
Alikuwa mchanga, akizunguka-zunguka 
kwenye ubao wa kuteleza, alikunja miguu 
yake ya suruali na kuvaa viatu vya kupen-
deza siku ya mechi. Kila mtu alimtaka 
kwenye klabu yake.

Bayern Munich ilishinda kinyang’anyiro 
cha kuwania saini yake, lakini ilifanya ua-
muzi wa kushangaza kwamba ushindi wa 
mara 60 katika mechi 84 ulifanya mka-
taba usitishwe Machi 2023. 

Ukweli kwamba alipewa kiatu hicho 
umeharibu sifa ya Nagelsmann, lakini 
si kwamba mambo yalienda kombo tu, 
kwani angalia mwelekeo wa Bayern tangu 
alipoondoka.

Mkataba wa Nagelsmann na Ujerumani 
unamalizika msimu huu wa majira ya joto. 
Ikiwa anataka mabadiliko ya mandhari, 
kusiwe na uhaba wa makocha kwenye 
Ligi Kuu.

Xabi Alonso

MAKOCHA SABA WAOTAKIWA MAKOCHA SABA WAOTAKIWA 
KUONEKANA EPL MSIMU UJAOKUONEKANA EPL MSIMU UJAO



“Nadhani Haaland ana furaha sana 
Manchester City kwa sasa, lakini tutaona. 
Natumai tunaweza kuona [Mbappe, 
Haaland, Bellingham] pamoja katika klabu 
moja. Itanikumbusha ‘Galacticos’, ikiwa 
wote wataishia Real Madrid,” Msham-
buliaji wa zamani wa Real Madrid, 
Mbrazil Ronaldo Nazario.

“Inapendeza kuwa kileleni, hiyo ni hakika 
- nadhani ni hali ya kushangaza kwamba 
hata [sisi] tunahusika, tukiangalia 
kiwango ambacho timu hizo mbili [Liv-
erpool na Manchester City] zinacho na 
bado tupo kileleni. Kwa hivyo, matarajio 
yanaongezeka, tunataka kuendelea kuwa 
pale, na lazima twende mchezo kwa 
mchezo,” Kocha wa Arsenal, Mikel 
Arteta, kuhusu mbio za ubingwa 
Ligi Kuu England.

“Ni tofauti. Hii haimaanishi bora au 
mbaya zaidi. Kuna mbinu ndogo. Kwa 
kiwango cha kimbinu, La Liga ni bora 
zaidi kuliko ile ya Uingereza. Tukizun-
gumzia kuhusu nguvu, kasi ama uimara, 
mdundo, Ligi ya Uingereza inaweza 
kuwa na zaidi. Lakini ya Kihispania ina 
ubora zaidi wa mbinu,” Kocha wa Real 
Madrid, Carlo Ancelotti, akieleza 
tofauti za kiufundi kati La Liga 
(Ligi Kuu Hispania) na Premier 
League (Ligi Kuu England).

Nukuu“
12 13

WACHEZAJI WANAOLIPWA WACHEZAJI WANAOLIPWA 
MSHAHARA MKUBWA SAUDIAMSHAHARA MKUBWA SAUDIA
RIYADH, Saudi Arabia

N
IA ya Ligi Kuu ya Saudi Arabia, Saudi Pro League, ya kuubadili-
sha mfumo wa sasa wa mpira wa miguu duniani imevutia baa-
dhi ya majina makubwa kwenye ardhi yao.

Ujio wa Cristiano Ronaldo mwaka 2022 ulikuwa mapinduzi 
makubwa na si mshindi pekee wa zamani wa Ballon d’Or anayecheza 
Saudi Arabia, bali pia Karim Benzema anashiriki huko. N’Golo Kante naye 
yupo pale katika Klabu ya Al Ittihad.

Kwa wachezaji hawa, kushuka kwa ubora si muhimu sana kwao kuto-
kana na kiasi kikubwa cha fedha ambacho klabu zimewapa. Mfuko wa 
Uwekezaji wa Umma - ambao unaisimamia pia Newcastle United - sasa 
unamiliki klabu kubwa nne za Saudi Arabia na fedha zitaendelea kuingi-
zwa kwenye mradi huo.

Hawa ndio wachezaji tisa wanaolipwa mshahara mkubwa zaidi kwe-
nye Ligi Kuu ya Saudia kwa sasa...

#9. Marcelo Brozovic (Al Nassr)
Mshahara kwa wiki: Pauni 403,000

Marcelo Brozovic alicheza kwa kiwango cha juu sana msimu wa 
2022/23 huku Croatia wakifurahia mchuano mwingine mkali kwenye 
Kombe la Dunia na Inter Milan walifika fainali ya Ligi ya Mabingwa Ul-
aya, lakini hiyo haikutosha kumbakisha Ulaya wakati Al Nassr walipopiga 
simu kumtaka.

Kiungo huyo alinunuliwa kwa euro milioni 18 na akaichezea timu yake 
mpya haraka kabla ya msimu mpya dhidi ya Inter, klabu ambayo hapo 
awali aliichezea mechi 330.

#8. Kalidou Koulibaly (Al Hilal)
Mshahara kwa wiki: Pauni 576,000
Alikuwa na msimu mmoja tu pale Chelsea Kalidou Koulibaly, ambaye 

alikuwa mmoja wa mabeki bora wa kati barani Ulaya alipokuwa Napoli.
Kwa bahati mbaya kwake, Koulibaly alijiunga na ‘Blues’ katika msimu 

mbaya wa mpito wakati timu yake ya zamani ikitwaa taji la Serie A.
Baada ya kushindwa kuwa na ushawishi katika uwanja wa Stamford 

Bridge, Chelsea walikuwa na furaha zaidi kuwezesha kuondoka kwa 
Koulibaly huku wakipanga kujenga upya na kikosi cha vijana.

#7. Sadio Mane (Al Nassr)
Mshahara kwa wiki: Pauni 650,000
Gwiji huyo wa Liverpool alistahimili kampeni mbaya akiwa na Bayern 

mara ya mwisho, na badala ya kubaki Ulaya, Mane alichagua utajiri wa 
Ghuba.

Die Roten walifurahia kumpoteza nyota huyo wa Senegal, huku Al 
Nassr wakimnasa kwa pauni milioni 24. Pia wamempa Mane mshahara 
mkubwa wenye thamani ya pauni milioni 34 kwa mwaka.

Mshambulizi huyo mwenye uwezo mwingi, ameungana na Cristiano 
Ronaldo mjini Riyadh, na maisha yake ya Saudia yameanza kwa kasi.

#6. Fabinho (Al Ittihad)
Mshahara kwa wiki: Pauni 692,000
Mara moja katika kikosi cha Jurgen Klopp kwenye Uwanja wa An-

field, kudorora kwa Fabinho kulikuwa muhimu katika mapambano ya 
‘Wekundu’ hao.

Liverpool wametafuta mapinduzi ya safu ya kiungo msimu huu na 

walifurahi kumruhusu Mbrazil huyo kuondoka kwenda Al Ittihad, inga-
wa bado hawajachukua nafasi ya kiungo mkabaji.

Mabingwa wa sasa wa Saudia Pro League wanaripotiwa kumpa Fa-
binho mshahara wa kila wiki wenye thamani ya karibu pauni kwa wiki 
700,000.

#5. Riyad Mahrez (Al Ahli)
Mshahara kwa wiki: Pauni 865,000
Riyad Mahrez alimaliza kipindi kigumu akiwa na Manchester City 

kama mshindi wa mataji matatu, baada ya kutwaa ubingwa wa Ligi Kuu 
England kule Leicester.

City walikuwa wamedhamiria kumbakisha nahodha huyo wa Algeria, 
lakini hali yake iliathiriwa na kutoshiriki fainali za Ligi ya Mabingwa Ulaya 
na Kombe la FA na ofa kutoka kwa Al Ahli ilikubaliwa upesi.

#4. N’Golo Kante (Al Ittihad)
Mshahara kwa wiki: Pauni Mil 1.7
N’Golo Kante hakuweza kuondoka Chelsea kwa shangwe nyingi, baada 

ya msimu mbaya uliotatizika katika kampeni yake ya mwisho pale Stam-
ford Bridge.

Kiwango cha nyota huyo wa zamani wa Leicester katika miaka ya hivi 
karibuni hakikuwa kizuri na hivyo ofa ya Saudia ilikuwa bora kwake.

Kante alijiunga na Al Ittihad, ambao walifanya kazi kubwa ya kwanza 
katika dirisha la usajili la majira ya joto 2023.

#3. Neymar (Al Hilal)
Mshahara wa kwa wiki: Pauni Mil 2.65
Yote ilikuwa ya nini, eh? Mambo yote ya Neymar kwenda PSG, yaani 

Mbrazil huyo aliondoka katika mji mkuu wa Ufaransa akiwa ameshindwa 
kuwasukuma ‘Les Parisiens’ kufikia lengo lao kuu kwenye Ligi ya Mabing-
wa Ulaya.

Akiwa na umri wa miaka 32, Neymar sasa anatamba huko Ghuba.
Haishangazi kwamba Mbrazil huyo anapokea mshahara mkubwa na 

Al Hilal.

#2. Karim Benzema (Al Ittihad)
Mshahara kwa wiki: Pauni Mil 3.58
Mwaka mmoja baada ya kutwaa tuzo ya Ballon d’Or, Karim Benzema 

alichagua kuondoka Real Madrid na kuanza safari mpya Mashariki ya 
Kati.

Ingawa majeraha yalizuia msimu wake wa 2022/23, lakini Mfaransa 
huyo anashindana kwa kiwango cha juu zaidi akiwa pale Al Ittihad.

Benzema anaripotiwa kupata kiasi kinachokaribia rekodi ya Ronaldo 
ya mshahara wa pauni milioni 173 kwa mwaka.

#1. Cristiano Ronaldo (Al Nassr)
Mshahara kwa wiki: Pauni Mil 3.6
Baada ya kuondoka Manchester United kwa mara ya pili kiutata, Cris-

tiano Ronaldo alikua kichwa kikuu cha kwanza cha Saudi Arabia alipotia 
saini mkataba mkubwa na Al Nassr wenye thamani ya zaidi ya pauni mil-
ioni 173 kwa mwaka.

Mchezaji huyo bora wa muda wote walifurahia msimu mzuri wa kwan-
za kwenye Ligi Kuu ya Saudia, lakini mabao yake yalishindwa kuisaidia Al 
Nassr kutwaa ubingwa.



BAO alilofunga wakati Bayern ikishinda 5-2 
ugenini juzi dhidi ya Darmstadt, linamfanya 
Harry Kane kufikisha mabao 31 hadi sasa 
msimu huu na hivyo kuweka rekodi ya kuwa 
mchezaji wa kwanza katika historia ya Bun-
desliga kufunga mabao mengi zaidi katika 
msimu wake wa kwanza kwenye ligi hiyo, 
akiivunja ile ya Uwe Seeler ya mabao 30 aki-
itumikia Hamburg msimu wa 1963-64.

JE
, W

A
JU

A
?

Na Adam Fungamwango

N
I raundi 10 zimebaki kabla 
ya kukamilika kwa Ligi Kuu 
Tanzania Bara msimu huu. 
Bado hakuna rekodi nyingi 

nzuri zilizovunjwa mpaka sasa ukil-
inganisha na zile za msimu uliopita.

Klabu nyingi ikiwamo Simba, Yan-
ga na Azam, hazijavunja rekodi zao 
nzuri za matokeo na takwimu am-
bazo ziliziweka msimu uliopita.

Hata hivyo, Yanga na Azam pia 
bado hazijaweka rekodi mbaya mpa-
ka sasa ukilinganisha na za msimu 
uliopita.

Simba na baadhi ya timu za Ligi 
Kuu zimeanza kuweka rekodi am-
bazo si nzuri ukilinganisha na zile 
ambazo zilizipata msimu uliopita.

Katika makala haya, tumekusanya 

mechi 30 ilikuwa na na sare nane tu.

Singida mwaka wa shetani
Singida Fountaine Gate imepoteza 

michezo tisa mpaka sasa ikiwa ni 
ongezeko la mechi mbili mpaka ili-
pomaliza mechi zake za ligi msimu uli-
opita.

Timu hiyo ambayo imeshacheza 
mechi 20, imepoteza idadi hiyo ya 
mechi, huku mechi 30 za msimu uliopi-
ta ilikuwa imepoteza michezo saba tu.

Namungo nayo haijakaa vema
Timu ya Namungo FC nayo imetoka 

sare nane mpaka sasa ikiwa imesh-
acheza michezo 20, ikivunja rekodi ya 
zile ambazo ilikuwa nazo msimu uli-
opita. Mpaka inamaliza msimu uliopita 
ilikuwa na sare saba, hivyo mpaka sasa 
ina ongezeko ya sare moja.

Ihefu bado yajitafuta
Wakati ikidhaniwa kuwa msimu huu 

iko vizuri zaidi kuliko uliopita, rekodi 
zinakataa. Ihefu FC ina sare nyingi zaidi 
msimu huu kuliko uliopita. Imetoa sare 
tano mpaka sasa ikicheza mechi 20 ligi. 
Rekodi zinaonyesha kuwa msimu uli-
opita ilitoa sare tatu tu, hivyo kuvunja 
rekodi ya msimu uliopita, ikiwa ni 
ongezeko la sare mbili mpaka sasa.

KMC mwendo wa sare
Timu ya KMC mpaka sasa inaon-

goza ikiwa na sare nyingi (1o) kwe-
nye Ligi Kuu. Imepata sare hizo kwa 
mechi 21 ilizocheza, ikifuatiwa na 
Tabora United, ambayo inazo tisa.

KMC imevunja rekodi yake ya 
msimu uliopita, ambapo mpaka in-
acheza mechi 30 na kumaliza ligi 
ilimaliza na sare nane tu.

Simba yafungwa mara mbili
Msimu uliopita Simba ilimaliza 

mechi 30 ikiwa imefungwa mechi 
moja tu. Mechi iliyopoteza ilikuwa ni 
dhidi ya Azam FC, ikifungwa bao 1-0, 
Oktoba 22, 2022, lakini msimu huu 
mpaka sasa imepoteza mechi mbili.

Ilifungwa mabao 5-1, Novemba 5, 
mwaka jana, dhidi ya Yanga, Uwanja 
wa Benjamin Mkapa, Dar es Salaam 
na Machi 6, mwaka huu, ilipoteza 
kwa mabao 2-1 msimu huu dhidi ya 
Prisons.

Kagera msimu huu siyo
Timu ya Kagera Sugar imevunja 

rekodi ya sare zake za msimu uli-
opita ikiwa imecheza michezo 21 
tu. Ina sare tisa ikishika nafasi ya pili 
kwa timu zenye sare nyingi Ligi Kuu, 
rekodi zikionyesha kuwa mpaka ina-
maliza ligi msimu uliopita, ikicheza 

baadhi ya rekodi mbaya za matokeo 
na takwimu zilizowekwa mpaka sasa 
wakati ligi ikielekea ukingoni.

Simba yaruhusu mabao mengi 
msimu huu

Kabla ya Ligi Kuu kumalizika, 
tayari Simba imeruhusu mabao 18 
kwenye wavu wake ikiwa ni rekodi 
mbaya ukilinganisha na ya msimu 
uliopita.

Simba imecheza mechi 19 mpaka 
sasa, lakini imeruhusu wavu wake 
kugushwa mara 18, ikiwa ni karibu 
wastani wa bao moja kila mechi.

Msimu uliopita hadi inamaliza ligi, 
ikicheza mechi 30, ilikuwa imeruhu-
su mabao 17, hivyo ina bao moja zaidi 
ya idadi ya yale iliyofungwa msimu 
uliopita.

NIPASHE JUMATATU MACHI 18, 2024

REKODI SABA MBAYA REKODI SABA MBAYA 
ZILIZOWEKWA LIGI KUUZILIZOWEKWA LIGI KUU

Kikosi cha Simba ambacho kimeweka rekodi ya kuruhusu mabao mengi msimu huu, lakini pia kufungwa mechi nyingi tofauti na msimu uliopita.

%%%%%

Na Peter Mk-
wavila,   DODOMA

Ujangili wa tembo 
wapungua 
Na Jenifer Gilla 

UJANGILI wa tembo umepungua nchini kutoka 
matukio 18 yaliyoripotiwa mwaka 2016 hadi ma-
tatu yaliyoripotiwa mwaka jana, hivyo kusababisha 
kuongezeka kwa wanyamapori hao.

Mamlaka ya Usimamizi wa Wanyamapori (TAWA) 
imesema hali hiyo imechangiwa kwa kiasi kikubwa 
na kuimarishwa ulinzi kwenye maeneo yaliyohi-
fadhiwa na ushirikishwaji jamii katika mambo ya 
uhifadhi.

Kwa mujibu wa takwimu za serikali zilizo-
tolewa Juni 2015, idadi ya tembo nchini ilipungua 
kutoka 109,051 mwaka 2009 hadi kufikia 43,330 
mwaka 2014, hali ambayo ni tofauti na sasa; idadi 
imeongezeka hadi nchi kuwa na  zaidi ya tembo 
60,000 mwaka 2019.

Hayo yalibainishwa mwishoni mwa wiki na Ofisa 
Uhifadhi Kitengo cha Uchunguzi wa TAWA, Tryph-
one Kanoni kwa waandishi wa habari wanachama 
Chama cha Waandishi wa Habari za Mazingira 
( JET) wilayani Bagamoyo, akionesha kuwa biashara 
ya nyara za tembo zimepungua kwa kiasi kikubwa.

“Kwa sasa biashara ya meno ya tembo nchini 
kwetu imekwisha, hata matukio ya ujangili wa tem-
bo ni kama vile yamekwisha, tofauti na ilivyokuwa 
huko nyuma,” alisema Kanoni.

Alisema walipima matokeo hayo kwa kupungua 
kwa mizoga ya tembo waliouawa na majangili kwe-
nye maeneo mengi ya hifadhi nchini. Awali mizoga 
hiyo ilikuwa mingi kulinganisha na sasa.

Kwa mujibu wa Kanoni, hata meno ya tembo 
yanayokamatwa kwa sasa mengi ni ya miaka ya ny-
uma; mapya yamekuwa nadra kuonekana, jambo 
ambalo linaonesha mapambano dhidi ya ujangili 
yanazaa matunda.

Alisema pamoja na matokeo hayo, mamlaka 
hiyo imeongeza kasi ya ulinzi kwa kutumia teknolo-
jia mbalimbali za kisasa, ili kudhibiti majangili na 
kuokoa wanyamapori wengine kutoka kwenye dha-
hama hiyo.

Ofisa huyo alisema pia wanadhibiti mitandao in-
ayofanya biashara hiyo kupitia mitandao ya kijamii 
kwa kuwa ripoti inaonesha Tanzania ni moja ya 
nchi zinazotumia njia hiyo kama mawasiliano ya 
uhalifu wa wanyamapori. 

Katika operesheni hizo, alisema mamlaka hiyo ili-
fanikiwa kukamata washukiwa wa mauaji ya tembo 
3,700 mwaka 2023 kulinganisha na 4,800 waliori-
potiwa kufanya ukatili huo mwaka 2016.

Meneja Ushirikishwaji Sekta Binafsi Mradi wa 
USAID Tuhifadhi Maliasili, Dk. Elikana Kalumanga, 
alisema kupungua kwa ujangili wa tembo kumeto-
kana na nguvu ya pamoja kati ya serikali na sekta 
binafsi.

Alisema kupitia miradi ya kuelimisha na kuwez-
eshwa kiuchumi, jamii imetambua faida ya mae-
neo ya hifadhi, hivyo kushiriki katika kuyalinda ili 
iendelee kunufaika na fursa zitokanazo na kuwapo 
wanyamapori hao karibu na makazi yao.

“Kupitia Mradi wa USAID Tuhifadhi Maliasili 
tumeona fursa kama biashara, uhifadhi, kilimo, 
ufugaji wa nyuki na jamii husika kuaminika ka-
tika taasisi za kifedha, jambo ambalo awali haliku-
wapo,” alisema.

Mhadhiri Mwandamizi wa Chuo Kikuu cha Dar es 
Salaam (UDSM), Chule Kuu ya Uandishi wa Habari 
na Mawasiliano ya Umma (SJMC), Abdallah Katunzi 
alisema ili kutokomeza ujangili wa wanyamapori 
nchini, kunahitaji nguvu ya pamoja kati ya serikali, 
sekta binafsi na vyombo vya habari.

Alishauri waandishi wa habari kujikita katika 
uandishi wa uhifadhi ili kuandika habari zenye tija 
na kuleta mabadiliko chanya katika jamii hasa zina-
zoishi karibu na hifadhi.

“Ninawashauri   waandishi wa habari kubobea 
katika uandishi wa habari za uhifadhi, mazingira na 
wanyamapori, kwani ni eneo muhimu katika uen-
delevu wa nchi, lakini pia hata ujangili utadhibiti-
ka,” alisema Katunzi.

Mkuu wa Idara ya Usafi na Mazingira wa Jiji la Dodoma, Dikson Kimaro (kulia), akishirikiana na wakazi 
wa Mtaa wa Chidachi kusafisha mtaro wa kupitisha maji  kandokando ya barabara ya kutoka Kikuyu 
hadi St Mary jijini Dodoma jana. PICHA: PETER MKWAVILA

Familia zalala nje dalali akifunga nyumba
Na Halfani Chusi

MVUA kubwa inanyesha 
Dar es Salaam, lakini familia 
mbili katika Kata ya Ndu-
gumbi, wilayani Kinondoni 
zinalala nje kutokana na da-
lali wa mahakama kufunga 
nyumba zao.

Tangu Ijumaa familia za 
Juma Kanyoni na Jamila 
Tamimu zimelazimika kula-
la nje ya nyumba zao baada 
ya kampuni ya udalali Yono 
Auction Mart kutoa vyombo 
vyao nje kutekeleza agizo la 
mahakama.

Vyombo vya familia 
hizo vilitolewa makazi yao 
na kampuni hiyo chini ya 
uangalizi wa Jeshi la Polisi 
kisha nyumba hizo kufung-
wa, huku wakuu wa kaya 
hizo wakidai wameishi ka-
tika eneo hilo kwa zaidi ya 
miaka 15 na wanashangaa 
kutakiwa kupisha.

Jamila alidai wamekuwa 
na kesi kuhusu nyumba hizo 
kwa muda mrefu na jirani 
yao, Emmanuel Mbilinge 
anayedai hilo ni eneo lake 
tangu mwaka 1982.

Huku akishindwa kuzuia 
machozi yake, Jamila, akiwa 
nje ya nyumba aliyofuku-
zwa, alidai ameishi hapo 
kwa miaka 38 sasa, alinunua 
eneo hilo na hata hati na 
nyaraka zote za ununuzi 
anazo.

“Kesi ya mgogoro huu ni 
ya siku nyingi, juzi ilikuwa 
siku ya kwenda mahakama-
ni, lakini Yono Auction Mart 

pamoja na Askari wa Jeshi la 
Polisi walifika hapa saa 6:30 
mchana wakaanza kutoa 
vyombo kwa jirani yangu 
( Juma Konyani), baadaye 
wakahamia kwangu.

“Wakaniuliza ‘haujui 
kama kuna agizo hapa mna-
takiwa kuhama?’ Nikawaam-
bia ‘sawa lakini kesi bado iko 
mahakamani inaendelea, 
kwanini tusisubiri uamuzi 
utakaotolewa?’

“Muda kidogo jirani 
yangu akafika kutoka ma-
hakamani na hati ya zuio 
(stop oder), nikawaambia 
kibali hiki hapa cha kuzuia 
kisifanyike chochote kime-
fika, wakasema ‘tutajuaje 
kama ni feki? Wakaendelea 
kutoa vyombo nje, wakaf-
unga milango na makufuli 
yao mpaka sasa tupo nje 
hapa hatujui twende wapi,” 
alilalama mama huyo.

Naye Juma Konyani al-
idai amekaa katika nyumba 
iliyofungwa na dalali tangu 
mwaka 2008 na ana hati 
ya umiliki na anashangaa 
wakati yuko mahakamani, 
alipata taarifa kuna watu 
wanatoa vyombo nyumbani 
kwake.

“Tunaomba serikali itu-
saidie, tulishinda kesi katika 
Mahakama ya (Hakimu Mka-
zi) Kisutu, kuna mwekezaji 
anataka kuchukua hii se-
hemu ndio maana tunapitia 
katika wakati huu mgumu,” 
alidai.

Alionesha hati ya zuio 
(stop order) aliyodai kupe-

wa na mahakama kwa ajili 
ya kuzuia lisifanyike jambo 
lolote kwenye nyumba hiyo, 
lakini licha ya kuwaone-
sha, dalali aliendelea kutoa 
vyombo ndani ya nyumba 
hiyo.

Alipotafutwa na 
mwandishi wa habari hizi, 
mlalamikiwa Emmanuel 
Mbilinge, alidai hilo ni eneo; 
alilinunua mwaka 1982 
kwa mtu aliyemtambulisha 
kwa jina la Saidi Rashidi, 
lakini baadaye mwaka 1988 
Jamila Tamimu ambaye ni 
jirani yake “alitapeliwa na 
kuuziwa tena na mwuzaji 
(Rashid)”.

Alidai kuwa mwaka 2008 
walimtapeli tena Juma Kon-
yani kwa kumwuzia eneo 
hilo hilo mbele yake, aki-
sisitiza kwamba walitapeli-
wa bila kujua kwamba eneo 
hilo ni lake tangu mwaka 
1982.

“Baada ya hapo kesi 
ikaanza kunguruma Ma-
hakama ya Hakimu Mkazi 
Kisutu. Mwaka jana mwezi 
wa kumi (Oktoba) nilishinda 
kesi. Kwa hiyo, kilichofanyi-
ka juzi nilikuwa ninakazia 
hukumu yangu ya kuwataka 
wahame.

“Wote tumeuziwa na 
Saidi Rashidi ambaye 
alishafariki dunia. Huyo 
ndiye aliwatapeli, aliwauzia 
eneo ambalo tayari alikuwa 
ameniuzia mimi,” alidai.

Alipoulizwa kuhusu zuio 
la mahakama ‘stop order’ 
lililotolewa na mahakama, 

Mbilinge alidai hakuliona 
wala hakuoneshwa kabla ya 
kuanza kutoa vyombo.

Mwenyekiti wa Serikali 
ya Mtaa ulioko mgogoro 
huo, Yusuph Debe alisema 
anafahamu eneo hilo lina 
mgogoro wa muda mrefu, 
lakini hakuwa na         taarifa    
za kampuni ya udalali Yono 
Auction Mart kufika eneo 
hilo kutoa vyombo na ku-
funga milango.

Dalali wa Mahakama 
kupitia kampuni ya Yono 
Auction Mart, Stanley Ke-
vela alithibitisha kutoa vy-
ombo vya walalamikaji hao, 
akidai ni utekelezaji wa ag-
izo la Mahakama ya Hakimu 
Mkazi Kisutu.

“Ilitakiwa kama alikuwa 
na hati ya zuio (stop oder) 
alete   mapema ofisini 
kwetu, angefanya hivyo 
mapema wala tusingeva-
mia,  hakuna mtu anaweza 
kupingana     na uamuzi wa 
mahakama.

“Ninachoelewa hao wal-
ishindanishwa kwenye 
mahakama wakashindwa, 
walikwenda mpaka Ma-
hakama Kuu wakashind-
wa, hata polisi wenyewe 
wasingeweza kusimamia 
bila kuwa na uhakika.

“Hata Mkuu wa Wilaya 
Kinondoni, Saad Mtambule 
alitoa baraka zote, tulikuwa 
tunakamilisha uamuzi wa 
mahakama, yule alikuwa 
amezungushwa zaidi ya 
miaka sita, sisi tulitekeleza 
amri ya mahakama,” alidai.

Bil.10/- kumaliza tatizo ukosefu wa maji Mbeya
Na Nebart Msokwa, MBEYA

M
AMLAKA ya Majisafi 
na Usafi wa Mazin-
gira Mbeya (Mbeya 
WSSA), imetenga Sh. 

bilioni 10 kwa ajili ya utekelezaji 
wa miradi miwili ya maji in-
ayotarajiwa kumaliza tatizo la 
upatikanaji wa maji katika Jiji la 
Mbeya na Mamlaka ya Mji Mdo-
go wa Mbalizi.

Kaimu Mkurugenzi wa Mbeya-
WSSA, Barnabas Konga, aliyase-
ma hayo juzi wakati wa ziara ya 
wahandisi wa habari ya kutem-
belea baadhi ya vyanzo vya maji 
vinavyosimamiwa na mamlaka 
hiyo ikiwa ni sehemu ya maa-
dhimisho ya Wiki ya Maji Duni-
ani.

Konga aliitaja miradi inay-
otekelezwa kuwa ni Mradi wa 
Chanzo cha Maji cha Mwasekwa 
ambacho kinatarajiwa kuhu-
dumia zaidi ya wananchi 40,000 

wa kata tatu za jiji hilo na Mradi 
wa Maji wa Ilunga ambao una-
tarajiwa kuhudumia zaidi ya 
wananchi 100,000 wa Mji wa 
Mbalizi na baadhi ya maeneo ya 
Jiji la Mbeya.

Konga alisema mradi wa 
Mwasekwa unagharimu Sh. bil-
ioni 5.2 na wa Ilunga unagha-
rimu Sh. bilioni 4.8 na kwamba 
miradi hiyo ni kwa ajili ya kuka-
biliana na tatizo la upungufu wa 
maji katika kipindi cha mwaka 
mmoja.

“Mahitaji ya maji katika Jiji la 
Mbeya na Mji wa Mbalizi ni lita za 
ujazo milioni 90 lakini kwa sasa 
uzalishaji ni lita za ujazo milioni 
66.5, kwa hiyo ili kufikia lengo 
ndiyo maana tunatekeleza mi-
radi hiyo ya muda mfupi wakati 
tukisubiri mradi wa chanzo cha 
Mto Kiwira,” alisema Konga.

Alisema tatizo linaloikabili 
mamlaka hiyo na kusababisha 
kuwa na upungufu wa maji ka-

tika baadhi ya maeneo ni up-
otevu wa maji unaotokana na 
kupasuka kwa mabomba yali-
yochakaa, uunganishaji wa maji 
holela unaofanywa na baadhi ya 
wananchi pamoja na ujenzi wa 
barabara.

Meneja wa Uendelezaji wa 
Miundombinu wa Mbeya-WSSA, 
Deogratius Leonidas ambaye 
anasimamia utekelezaji wa mra-
di wa Mwasekwa alisema mradi 
huo umekamilika kwa zaidi 
ya asilimia 70 na kwamba wa-
nanchi tayari wameanza kupata 
huduma.

Alisema wameshakamili-
sha ujenzi wa chanzo pamoja 
na eneo la kusafishia maji na 
kwamba kilichobakia kwa sasa 
ni ujenzi wa tangi la kuhifadhia 
maji ambalo alisema wanatara-
jia kulikamilisha kabla ya Juni 
mwaka huu.

Alisema kwa sasa wanazalisha 
maji kutoka kwenye chanzo na 

kwenda moja kwa moja kwa wa-
nanchi, jambo ambalo alisema 
limesaidia kupunguza shida kwa 
wananchi wa maeneo yanay-
olengwa.

Alisema wanaendelea kutoa 
elimu kwa wananchi wa maeneo 
husika ili waunganishiwe hu-
duma hiyo na kwamba mpaka 
sasa wana maombi zaidi ya 100 
ya wananchi wanaotaka kuun-
ganishiwa.

Naye Meneja wa Mradi wa Il-
unga, Uswege Mwaipopo alise-
ma mradi huo umekamilika kwa 
asilimia 98 na kwamba kazi zi-
lizobakia kwa sasa ni umaliziaji 
wa baadhi ya maeneo machache 
yaliyobaki.

Alisema kwa sasa eneo kubwa 
wanaloendelea na ujenzi ni la 
kusafishia na kutibia maji na 
kwamba maji tayari yameshafi-
ka kwa wananchi kutokana na 
mradi huo kusafirisha maji kwa 
njia ya mseleleko.

Naibu 
Waziri 
awatangazia 
neema 
wakazi Kijiji 
cha Luvuyo 

Na Elizabeth 
John, NJOMBE

WANANCHI wanaoishi 
jirani na chanzo cha maji 
cha Igongwi kilichopo 
katika Kijiji cha Luvuyo, 
Kata ya Madope wilayani 
Ludewa mkoani Njombe, 
wamehakikishiwa kuwa wa 
kwanza kupata huduma ya 
majisafi na salama, kabla 
hayajasambazwa katika 
maeneo mengine ya mkoa 
huo.

Ahadi hiyo imetolewa 
na Naibu Waziri wa Maji, 
Maryprisca Mahundi wakati 
wa ziara ya Kamati ya Ku-
dumu ya Bunge ya Maji na 
Mazingira mkoani hapa 
iliyolenga kutembelea na 
kukagua utekelezaji wa mi-
radi ya maji, katika vijiji vya 
Luvuyo, Kitulila, Madobole, 
Luponde na Njomlole.

“Kijiji ambacho kinatunza 
chanzo cha maji lazima 
kiwe cha kwanza kunufaika 
kupata maji safi na salama 
ndipo yapelekwe kwa maji-
rani zao,” alisema Mahundi.

Alisema mradi huo un-
atekelezwa kwa vipande 
ambapo kukamilika kwake 
kunatarajia kunufaisha wa-
nanchi zaidi ya 9,000.

Mwenyekiti wa Kamati 
ya Kudumu ya Bunge ya 
Maji na Mazingira, Jackson 
Kiswaga aliipongeza wiz-
ara ya maji kwa usimamizi 
mzuri wa utekelezaji wa mi-
radi maji.

“Lakini tumesikia malala-
miko yenu kwamba mradi 
huu umekaa muda mrefu 
na mngependa umalizike, 
tumekuja hapa kama 
kamati tuwasikilize tuisiki-
lize wizara lakini tuweke 
mkakati wa pamoja ni nam-
na gani tunakwenda ku-
tatua changamoto ambazo 
zipo,” alisema Kiswaga.

Awali Meneja wa Wakala 
wa Maji na usafi wa Mazin-
gira Vijijini (RUWASA) Mkoa 
wa Njombe, Sadick Chaka 
alisema mwaka 2023 hadi 
2024 miradi 29 inaendelea 
kutekelezwa katika maeneo 
mbalimbali vijijini.

Mkuu wa Wilaya ya 
Ludewa, Victoria Mwan-
ziva, alisema viongozi wapo 
tayari kusimamia miradi 
ya maji lengo ikiwa ni ku-
hakikisha wananchi wa-
napata huduma hiyo bila ya 
changamoto.

Malezi, makuzi mabovu chanzo ongezeko la VVU
Na Grace Mwakalinga, KYELA

MALEZI na makuzi yasiyo-
faa kwa watoto imetajwa kuwa 
miongoni mwa sababu zina-
zochangia ongezeko la maam-
bukizi ya Virusi Vya Ukimwi 
(VVU) kwa wasichana rika bale-
he na vijana.

Hayo yalielezwa wakati wa 
hafla ya kukabidhi vifaa vya 
kisasa, kuwawezesha wasichana 
rika balehe na wanawake vijana 
kujikwamua kiuchumi.

Vifaa vilivyokabidhwa ni vy-
erehani vya kutengeneza nguo 
na viatu, mashine ya kukamulia 
mafuta ya alizeti na sabuni.

Vifaa hivyo vimetolewa na 
Shirika la HJF Medical Research 
International kupitia mradi 
wa dreams unaofadhiliwa na 
Walter Reed Army Institute of 
Research  (WRAIR)  ya Idara ya 
Ulinzi ya Marekani (DOD), un-
aofanya kazi chini ya mfuko wa 
PEPFAR. Dorcus Binala(23) ku-
toka Kijiji cha Masebe Kata ya 

Mwaya wilayani Kyela ambaye ni 
miongoni mwa wasichana wal-
iojiingiza kwenye tabia hatarishi 
ya ukahaba kwa sababu ya mai-
sha duni katika familia yao alitoa 
ushuhuda katika hafla hiyo.

Dorcus alisema  maisha duni 
yalisababisha kujiingiza kwenye 
ukahaba na hatimaye akapata 
ujauzito na mwanaume aliyem-
patia kukataa kutokana na tabia 
alizokuwa nazo.

  “Leo ninaonekana ni binti 
mwenye nyuso ya furaha mbele 
yenu ni kwa sababu ya kunu-
faika na mradi wa dreams, na-
washukuru sana wafadhili wa 
huu mradi kwa kubadilisha his-
toria ya maisha yangu kutoka 
kwenye tabia hatarishi za ngono 
ili kujipatia riziki na kuwa binti 
ninayefanya kazi njema kujiin-
gizia kipato, lakini kuwa balozi 
katika mapambano ya virusi vya 
Ukimwi,” alisema Dorcus.

Akizungumza wakati wa kuka-
bidhi vifaa hivyo, Mkurugenzi wa 
Shirika la HJF Medical Research 

International, Sally Chalamila, 
alisema vifaa hivyo vina thama-
ni ya Sh. milioni 178 na kwamba 
vitasaidia kubadilisha maisha 
yao kwa kujikwamua kiuchumi 
na kukinga na kumpambana na 
maambukizi ya VVU.

“Tangu kuanza kwa mradi 
huu wa dreams mkoani Mbeya 
mwaka 2016  mabinti 130,000 
wamefikiwa wakiwamo wa 
Wilaya ya Kyela, bado tunaende-
lea na kazi hii ya kuhakikisha tu-
natokomeza maambukizi mapya 
ya VVU, kutoa elimu ya matumizi 
sahihi ya dawa na kuwawezesha 
mabinti kujikwamua kiuchumi,” 
alisema Sally.

Mtaalam wa masuala ya kuzuia 
maambukizi ya VVU ambaye 
ni  mwakilishi kutoka  WRAIR/
DOD, Dk. Alick Kayange alisema 
idadi ya watu wanaotambua 
hali zao imeongezeka kutoka 
asilimia 55.7 mwaka 2016/2017 
hadi 87.4 ya mwaka 2022/2023.

Alkisema  licha ya mafanikio 
hayo lakini bado kuna kazi ya ku-

hakikisha malengo ya sifuri tatu 
yanafikiwa ifikapo mwaka 2030, 
ili kusiwe na maambukizi mapya 
ya VVU wala vifo vitokanavyo na 
Ukimwi na unyanyapaa.

Waziri wa Nchi, Ofisi ya Waziri 
Mkuu Sera, Bunge na Uratibu, 
Jenister Mhagama ambaye ali-
wakilishwa na Mkuu wa Wilaya 
ya Rungwe, Jafary Haniu aliwata-
ka vijana wa kike na kiume kusi-
mama katika maadili mazuri.

Alisema vikwazo vya kifedha 
na mazingira visiwe sababu ya 
kuwaingiza katika mitego ya 
maadili yasiyofaa.

Alisema mradi wa dreams 
umewanasua mabinti wengi we-
nye umri wa miaka 15 hadi 24, 
ambao walikuwa katika hatari 
kupata maambukizi ya VVU.

Aliongeza serikali itaendelea 
kuunga mkono jitihada zinazo-
fanywa mashirika hayo katika   
kudhibiti maambukizi   ya VVU 
katika halmashauri zote zina-
zotekeleza mradi ikiwamo Kyela, 
Mbarali na Jiji la Mbeya.

Mafundi wa-
naotekeleza mradi 
wa maji wa Iunga 
katika Mamlaka 
ya Mji Mdogo wa 
Mbalizi mkoani 
Mbeya wakiun-
ganisha mabomba 
makubwa juzi kwa 
ajili ya kusafiri-
sha maji kutoka 
kwenye eneo la 
kusafishia  kwen-
da kwa wananchi. 
PICHA:  NEBART 
MSOKWA

Waliobadilisha 
matumizi nyumba 
za serikali 
waonywa
Na Rahma Suleiman, ZANZIBAR

WIZARA ya Ardhi na Maendeleo ya Makazi 
imewataka wananchi wanaopewa nyumba za 
maendeleo kwa ajili ya makazi kuacha tabia ya 
kubadilisha matumizi.

Naibu Waziri, Wizara hiyo, Salha Mohammed 
Mwinjuma, alisema hayo juzi alipofanya ziara 
ya kutembelea nyumba za maendeleo zilizopo 
Mombasa Kwamchina zinazosimamiwa na 
Shirika la Nyumba Zanzibar (ZHC).

Alisema kuna baadhi ya wananchi wameku-
wa na tabia ya kuzibadilisha matumizi nyumba 
hizo kitendo ambacho ni kosa na hakikubaliki 
kwa mujibu wa sheria.

“Hali ambayo tunakwenda nayo kwa sasa 
tunahisi kuna baadhi ya wananchi wameanza 
kukiuka matumizi ya nyumba hizi na tumejio-
nea wenyewe zipo nyumba zimebadilishwa 
matumizi kwa kukatwa kuta zake kuanzia juu 
hadi chini”, alisema.

Akizungumzia nyumba moja iliyobadilishwa 
matumizi yake, Salha alisema serikali inaifungia 
nyumba hiyo na kwamba hakuna shughuli ita-
kayoendelea kwa sasa.

Alisema kuwa serikali itachukua hatua kali 
kwa mwananchi aliyepewa nyumba hiyo, kwani 
amekiuka masharti aliyopewa.

Alisema serikali imetoa nyumba hizo kwa 
mapenzi kama walivyokwenda kuomba kush-
irikiana katika kuziweka safi na nyumba nyingi 
zilizopo katika eneo hilo mazingira yake hayari-
dhishi.

Hivyo alisema kwamba serikali itahakikisha 
inazipitia nyumba zote ili kujiridhisha, kuona 
yale yote waliyokubaliana na wananchi ka-
tika mkataba wa ukodishwaji wa nyumba hizo 
yanatekelezwa kwa ufanisi.

Naye Mkurugenzi Mkuu wa ZHC, Mwanaisha 
Ali Said, alisema walifanya ukaguzi katika nyum-
ba hizo na kugundua nyumba moja imefanyiwa 
uharibifu na mpangaji kwa kuvunja kuta am-
bazo zinashika nyumba yenyewe kwa kutaka 
kubadilisha mwonekano wa ndani.

“Inaonekana kwamba amechanganya vy-
umba viwili anataka kufanya chumba na choo 
na mwonekano wa nyumba hizi za maendeleo 
hazikujengwa hivyo hilo ni kosa,” alisema.

Alisema kuwa uharibifu kama huo uliofanywa 
ni tatizo kubwa kwa nyumba zote za maendeleo 
ikiwamo Michenzani, Kiwajuni na Kilimani na 
mara nyingi wanapofanya ukaguzi wamekuwa 
wakikutana na changamoto hiyo.

Mwanaisha alisema shirika limepanga kum-
shtaki mpangaji huyo aliyefanya uharibifu huo, 
kwamba shirika limekuwa likikemea mara kwa 
mara tabia ya kurekebisha mwonekeno wa ny-
umba, pamoja na kukemea tabia ya kuvunjwa.

“Tumekuwa tukitoa elimu na matangazo la-
kini bado tatizo hili linaendelea kwa sababu 
inaonesha hatuchukui hatua kali sasa tumeazi-
mia kuchukua hatua za kisheria zaidi kwa kum-
shtaki mmiliki wetu huyu na wengine ambao 
wanakiuka sheria zetu,” alisisitiza. Mwanashe-
ria wa ZHC, Yunus Juma Ali, alisea watahakiki-
sha wanakwenda katika hatua za kisheria zaidi 
kwani tayari mpangaji huyo amekwenda kiny-
ume na mkataba alioingia kati yake na serikali 
kupitia shirika hilo.

Alisema kuwa Kifungu Namba 3 cha mkataba 
huo kinaeleza wazi matumizi ya nyumba hizo, 
kwamba mpangaji huyo amekwenda kinyume 
kwa matumizi mengine.

Alisema lakini mpangaji huyo pia amejaribu 
kuuza au kumkodisha mtu mwingine jambo am-
balo ni kinyume na Kifungu cha 32 cha Sheria 
Namba 6 ya Mwaka 2014 ya Sheria ya ZHC.

Mkuu wa Uendeshaji wa Matawi ya Benki ya Absa Tanzania, Mwilongo Irene Msungu (kushoto), akipokea tuzo ya 
shukurani kutoka kwa Waziri wa Nchi Ofisi ya Rais, Fedha na Mipango wa Zanzibar, Dk. Saada Mkuya Salum, kwa 
kutambua mchango wa Absa kama mdhamini mkuu katika uzinduzi wa Chama cha Wanawake Sekta ya Fedha Tanza-
nia (TAWiFA), wakati wa hafla iliyofanyika Kizimkazi, Zanzibar jana, mgeni rasmi alikuwa Rais Samia Suluhu Hassan. 
PICHA: MPIGAPICHA WETU

Spika Zubeir ahimiza uhusiano wa  biashara unaoheshimu imani za dini
Na Mwandishi Wetu,    
ZANZIBAR

SPIKA wa Baraza la 
Wawakilishi Zanzibar, Zubeir 
Ali Maulid, amehimiza ma-
shirika, taasisi na biashara 
binafsi kutambua umuhimu 
wa kukuza uhusiano wa 
kibiashara na utoaji huduma 
unaoheshimu na kudumisha 
maadili na imani za kidini za 
wateja na wadau wao.

Alitoa rai hiyo mwishoni 
mwa wiki alipohudhuria 
na kuongoza futari iliyoan-
daliwa na Benki ya Taifa ya 
Biashara (NBC) mahususi 
kwa wateja wake wa Kiis-
lamu visiwani hapa. Hatua 
hiyo ni mwendelezo wa jiti-
hada za benki hiyo kuandaa 
hafla za namna hiyo maeneo 
mbalimbali nchini, ikilenga 
kuonesha mshikamano na 

umoja katika kipindi cha 
Mwezi Mtukufu wa Ramad-
hani.

Akizungumza kwenye 
hafla hiyo iliyohudhuriwa 
na wageni mbalimbali waa-
likwa, wakiwamo viongozi 
waandamizi serikalini, wa-
jumbe wa Baraza la Wawak-
ilishi, wabunge na wateja 
wa benki hiyo, Spika Zubeir 
alisema uhusiano wa kiima-
ni kati ya mtoa huduma na 
mpokea huduma husaidia 
kutengeneza muunganiko 
imara wenye tija kubwa bai-
na ya pande hizo mbili.

“Mashirika na taasisi ny-
ingine zinapaswa kuendelea 
kuliona hili kama mfano wa 
kuigwa kutoka NBC na wa-
dau wengine wanaotumia 
utaratibu huu kuonesha jinsi 
biashara inavyoweza kush-
irikiana vizuri na wateja wao 

na kuheshimu tamaduni na 
dini zao. 

“Kwa kuandaa matukio ya 
aina hii yanayogusa na ku-
tambaa tamaduni na imani 
za wateja wake, NBC Bank 
inathibitisha azma yake 
ya kutoa   huduma bora za 
kifedha na pia kukuza hisia 
ya kuwa na uhusiano na 
maadili yanayofanana kati ya 
wateja wake,” alisema Spika 
Zubeir.

Akizungumza kwenye 
hafla hiyo, Mkuu wa Kitengo 
cha Wateja Wadogo Wadogo, 
La Riba na Wakulima kutoka 
Benki ya NBC, Raymond 
Urassa, aliyemwakilisha 
Mkurugenzi Mtendaji wa 
benki hiyo, Theobald Sabi, 
kwenye hafla hiyo alisisitiza 
umuhimu wa uhusiano 
mzuri kati ya benki na wadau 
wake muhimu ikiwamo seri-

kali na wateja.
Zaidi Urassa aliangazia hu-

duma maalum ya benki hiyo, 
“La Riba,” iliyoandaliwa kwa 
ajili ya wateja wenye imani 
ya Kiislamu kwa kuzingatia 
kanuni za dini hiyo katika 
masuala yanayohusiana na 
fedha na mtazamo wako 
kwenye riba.

Katika tukio la hilo, wageni 
waalikwa walipata wasaa wa 
kuzungumza na kubadilis-
hana mawazo na maofisa wa 
benki hiyo. 

Kama njia ya kurejesha 
shukrani zake kwa wateja 
hao, benki hiyo ilitoa zawadi 
maalum kwa wote waliohud-
huria wote ikiwa ni ishara ya 
dhamira ya benki ya kukuza 
uhusiano imara na kuonesha 
shukrani kwa ushirikiano 
unaendelea baina ya pande 
hizo mbili.

Serikali kuanza kugawa vitalu vya mafuta, gesi
Na Rahma Suleiman, 
ZANZIBAR

S
ERIKALI ya Zanzibar 
inatarajia kutangaza 
ufunguzi wa ugawaji 
wa vitalu vya mafuta 

na gesi, kwamba hafla hiyo 
inatarajiwa kufunguliwa na 
Rais Hussein Ali Mwinyi, 
Machi 20 mwaka huu.

Akizungumza na waandi-
shi wa habari jana, Waziri wa 
Uchumi wa Buluu na Uvuvi, 
Shabani Othman, alisema 
sambamba na ugawaji wa 
vitalu, Serikali ya Zanzibari 
ilifanya mabadiliko ya Sheria 
ya Mafuta na Gesi ya Asilia 
Namba 6 ya mwaka 2016.

Alisema lengo ni kuima-
risha mazingira bora ya 
uwekezaji katika utafutaji, 
uchimbaji na uendelezaji wa 
mafuta ya gesi asilia ili kuwa-
vutia wawekezaji.

“Nikiwa waziri mwenye 
dhamana ya mafuta na gesi 
asilia kwa Zanzibar, nina 
furaha kubwa kuwajulisha 
rasmi kwamba maandalizi 
yote husika yanayohitajika 
ili Zanzibar kuweza kuanza 
kutoa vitalu kwa wawekeza-
ji kwa ajili ya utafutaji na 
uchimbaji wa mafuta na gesi 
asilia yamekamilika,” alise-
ma waziri huyo.

Aidha, alisema Zanzibar 
ipo tayari kutangaza duru ya 

kwanza ya utoaji wa vitalu 
katika maeneo ya baharini 
kwa wawekezaji wa mafuta 
na gesi asilia.

Waziri huyo alitoa pongezi 
kwa Rais wa Zanzibar na 
Mwenyekiti wa Baraza la 
Mapinduzi, Dk. Hussein 
Ali Mwinyi kwa hatua hiyo 
kubwa na ya kihistoria kwa 
maendeleo ya nchi.

Alisema hatua hiyo ya 
duru ya kwanza ya utangaza-
ji wa   vitalu itafungua fursa 
za uwekezaji zitakazopele-
kea kuimarika kwa uchumi 
wa     Zanzibar     na kuiweka 
katika ramani ya dunia kwe-
nye sekta ya mafuta na gesi 
asilia.

Hata hivyo alisema ma-
fanikio hayo yasingeweza 
kufikiwa bila ya uongozi 
wake imara na madhubuti, 
pamoja na miongozo yake 
anayoitoa kwa viongozi.

Hivyo, alizitaka kampuni 
za utafutaji na uchimbaji wa 
mafuta na gesi asilia kote du-
niani, kushiriki katika duru 
ya kwanza ya utoaji wa vitalu 
vya mafuta na gesi asilia kwa 
maeneo ya baharini.

Alisema: “Napenda kuwa-
hakikishia wawekezaji wote 
kwamba Zanzibar iko tayari 
kuwapokea na kushirikiana 
nao katika kuendeleza sekta 
hii ya mafuta na gesi asilia 
hapa Zanzibar”.

Na Mwandishi Wetu

TUME ya Taifa ya Umwagiliaji (NIRC) 
imewahakikishia Watanzania inaendelea 
kukamilisha ujenzi wa miundombinu ya 
miradi ya umwagiliaji nchini ukiwamo 
wa vijana wa Chinangali na Ndogowe iliyo 
chini ya Mpango wa Jenga Kesho Iliyobora 
kwa Vijana ‘Building Better Tomorrow’ 
(BBT); unaosimamiwa na Wizara ya Kili-
mo.

Akizungumza baada ya ukaguzi wa 
ujenzi wa miundombinu hiyo, Mkuru-
genzi Mkuu wa Tume ya Taifa ya Umwa-
giliaji, Raymond Mndolwa, alisema katika 
mashamba ya BBT, NIRC imehakikisha 
ujenzi wa miundombinu ikiwamo mab-
wawa, visima na mashamba yanakamilika 
kwa wakati. Alisema hatua hiyo imekusu-
dia kuunga mkono jitihada za serikali za 
kuimarisha sekta ya kilimo na kupata ma-
tokeo chanya katika miradi hiyo ikiwamo 
ajira kwa vijana na ukuaji pato la taifa kwa 
asilimia 10 ifikapo 2030. 

“Miradi ya kilimo kwa vijana BBT, Chi-
nangali na Ndogowe kazi inafanyika am-
bapo kwa upande wa Ndogowe ikiwa ni 
moja ya miradi ya BBT mkoani Dodoma 
unaogharimu zaidi ya Sh. bilioni 21.7; 
Tume ya Taifa ya Umwagiliaji tumehakiki-
sha tunabadili mfumo wa umwagiliaji kwa 

kutumia teknolojia ya mabomba badala ya 
mifereji.

“Tumefanya ukaguzi wa kazi za 
mkandarasi kwa kuangalia mabomba 
hayo yanayotoka katika kiwanda na 
kwenda eneo la mradi ambayo yatawek-
wa katika kilomita 104 kuanzia bomba 
kubwa hadi madogo huku mkandarasi 
akiwa na wajibu wa kutengeneza kilomita 
14 za barabarana, kilomita tano za kuin-
gia shambani, ujenzi wa nyumba ya msi-
mamizi wa shamba Pamoja na ujenzi wa 
madaraja madogo,” alisema.

Mndolwa alisisitiza kuwa mkataba 
wa ujenzi huo umeanza mwaka jana na 
kumekuwa na changamoto ya mvua hali 
iliyosababisha mkandarasi kusimamisha 
shughuli za mradi kwa muda.

Aidha, Mkurugenzi Mndolwa alisisitiza 
kuwa tume inaendelea na ukamilishaji wa 
mradi wa Chinangali katika mashamba ya 
BBT kwa ajili ya mashamba ya vijana na 
ujenzi wa miundombinu ikiwamo mab-
wawa, visima na usafishaji wa mashamba 
unaendelea.

Alisisitiza kuwa miradi hiyo inakabiliwa 
na mvua hali inayochangia mitambo ku-
zama na matumaini ya tume ni kwa sasa 
wakati ambapo mvua hizo zimesimama 
kuharakisha utekelezaji wa miradi.

Amesema NIRC itahakikisha miradi hiyo 

yote inakamilika kwa wakati na kufikia len-
go la Rais Dk. Samia Suluhu Hassan katika 
kuchochea ukuaji wa uchumi.

Naye Meneja wa Mradi wa Chinangali 
kutoka NIRC, Mhandisi Saidi Husein Ibra-
him, alisema mradi huo uliopo Wilaya ya 
Chamwino kilomita 45 kutoka Dodoma 
mjini ukihusisha vijana wa BBT shamba 
limegawanyika katika katika sehemu nne, 
ikiwamo sehemu ya hekari 300 ambazo 
zinatumika na wakulima wa zabibu.

Pia kuna hekari 220 na hekari 400 am-
bapo kati ya hizo hekari 1150 zinatumika 
na vijana wa BBT chini ya Wizara ya Kili-
mo.

Alisema jukumu la tume ni kuhakikisha 
miundombinu ya umwagiliaji inakami-
lika chini ya Mkandarasi Mkuu Nakuroi  
mwenye jukumu la ujenzi wa uzio wenye 
umeme katika eneo lenye urefu wa km7.8 
kuzunguka hekari 1772, ujenzi wa nyumba 
46 na nyumba mbili za wataalamu.

Alitaja jukumu lingine la mkandarasi 
huyo ni kuandaa shamba na kupanda am-
balo limefikia zaidi ya asilimia 90.

Mmoja wa vijana ambao ni wanufaika 
wa mradi wa BBT Chinangali, Yona Re-
mero, amesema maendeleo ya mradi ni 
mazuri hususani katika uchimbaji wa 
mabwawa,  visima, hadi sasa kuna visima 
zaidi ya tisa ambavyo vimekamilika.

Na Joseph Mwendapole

BARAZA la Taifa la Uhifadhi na Usi-
mamizi wa Mazingira (NEMC), kwa kush-
irikiana na Wakala wa Misitu Tanzania 
(TFS), wamepanda miti zaidi ya 300 ka-
tika msitu asili wa Kazimzumbwi Pugu, 
kama sehemu ya kumuenzi mwanamaz-
ingira nguri Afrika, Wangari Maathai.

Hafla ya kupanda miti hiyo ilifanyika 
mwishoni mwa wiki kwenye msitu huo 
ambapo mabalozi wa nchi mbalimbali 
wanaoziwakilisha nchi zao walishiriki 
pamoja na wanaharakati wa mazingira.

Mkurugenzi wa mamlaka hiyo, Dk. Im-
maculate Semesi, alisema jamii inapaswa 
kuhamasishwa umuhimu wa kupanda 
miti mingi kama sehemu ya kutunza maz-
ingira na kukabiliana na mabadiliko ya 
tabianchi ambayo wakati mwingine hu-

leta majanga.
Alisema siku hiyo ni muhimu kushere-

hekea maisha ya Wangari Maathari kwa 
kuwa alifanyakazi kubwa ya kupanda miti 
na kuhamasisha utunzaji wa mazingira na 
kutunukiwa tuzo ya Nobel kwa kazi hiyo.

Mkurugenzi alisema miti ni kiungo 
muhimu kinachoifanya dunia iendelee 
kustawi na inasiadia kuchuja hewa safi, 
kuleta mvua, kusaidia upatikanaji wa 
chakula na biashara.

“Mama Maathai alikuwa shujaa wa maz-
ingira na mfano bora wa kuigwa kwa Afri-
ka na dunia nzima ikamtambua kwamba 
yeye ni kinara kwenye utunzaji wa mazin-
gira kwa hiyo tunapaswa kuendelea ku-
muenzi kwa vitendo kama unavyofanya 
leo,” alisema.

“Sisi NEMC tuna usemi wetu kwamba 
mazingira ni uhai na moja ya mambo ya-

nayosababisha uhai wa mazingira ni miti 
kwa hiyo hatuna chaguo lingine zaidi ya 
kuhakikisha tunapanda miti kwa wingi na 
kila wakati,” alisema.

“Sisi familia nzima ya Afrika lazima 
tuwe kinara kuhakikisha kwamba mazin-
gira yetu yako safi, yako hai na tunadhibiti 
hatari yakutokea kwa jangwa, hivyo hali 
hii ikiendelea hivi ilivyo tunaweza kuji-
kuta tunashindwa kuishi sababu miti ni 
uhai,” alisema Dk. Semesi.

Balozi wa Kenya nchini, Isaac Njenga, 
alisema kila mtu anapaswa kuona ana 
deni na jukumu kubwa la kutunza mazin-
gira kwa manufaa ya kizazi cha sasa na ki-
jacho. Alisema mazingira yanayovuniwa 
leo ni sababu ya kuwapo kwa watangulizi 
ambao walijitoa kwa kupanda miti na 
kuitunza ambao inasiaida kuleta chakula, 
maji na mahitaji mengine.

NIRC: Miradi umwagiliaji 
kukamilika kwa wakati

Vituo vya afya 
Muheza 
vyapokea vifaa 
mbalimbali 
Na Steven William, MUHEZA

HALMASHAURI ya Wilaya ya 
Muheza, mkoani Tanga imepokea 
vifaa mbalimbali vya afya katika 
vituo vinavyotoa huduma za tiba 
na matunzo (CTC). 
Mganga Mkuu wa Wilaya ya 

Muheza, Dk. Juma Mombokaleo, 
alisema hayo katika hafla fupi ya 
makabidhiano ya vifaa hivyo, kwa 
niaba ya mgeni rasmi Mwenyekiti 
wa Halmashauri ya Muheza, Eras-
to Mhina. 
Mombokaleo alisema halmashauri 

imepokea vifaa hivyo kutoka ofisi 
ya Katibu Tawala Mkoa wa Tanga 
kwa kushirikiana na Shirika la 
THPS. 
Alivitaja vifaa hivyo na idadi 

yake kwenye mabano kuwa ni 
majokofu (6), pikipiki (8), centri-
fuge (9) na printa (8) ambavyo vi-
megaiwa katika vituo vya kutolea 
huduma kwa mgawanyiko. 
Alisema kuwa huo ni utekelezaji 

wa Rais Dk. Samia Suluhu katika 
kuboresha sekta ya afya wilayani 
humo. 
Alimshukuru Rais kwa kutoa vifaa 

na pikipiki hizo ambazo zitasaidia 
kurahisisha utekelezaji wa ma-
jukumu ya madaktari hao katika 
maeneo yao na kuahidi kuwa 
maelekezo aliyopewa na vion-
gozi wake kutenga fungu la fedha 
za matengenezo ya pikipiki hizo 
amelisikia.
Mkurugenzi wa Halmashauri ya 

Muheza, Dk. Jumaa Mhina, aliwa-
taka watumishi wa sekta ya afya 
waliokabidhiwa pikipiki kuzitunza 
na kuzitumia kwa malengo yali-
yokusudiwa ikiwa ni pamoja na 
kufuatilia shughuli mbalimbali 
wilayani humo na kutekeleza ma-
jukumu yao kwa ufanisi.
“Hizi pikipiki ni kwa ajili ya 

matumizi ya ofisi ikiwamo kwen-
da maeneo mbalimbali kutatua 
matatizo ya wananchi na sio 
vinginevyo…tukikuta umepakia 
biashara ya viungo vya chai ama 
kufanyia sherehe za harusi na 
shughuli nyingine hazihusiani na 
majukumu yenu ujue kuanzia siku 
hiyo huna kazi,” alisisitiza Mhina. 
Alisema kuwa Rais Samia 

anaipenda Wilaya ya Muheza na 
ndio maana ameleta fedha za mi-
radi zaidi ya bilioni 2.1 kuboresha 
sekta ya elimu katika Wilaya ya 
Muheza anamshukuru sana. 
Naye Mwenyekiti wa Kamati ya 

Jamii Afya, Elimu na maji Moses 
Kisiki alimshukuru Rais kwa ku-
wawezesha kupata usafiri huo 
ambao utarahisisha utendaji kazi 
madaktari katika vituo vyao vya 
kazi. 
Mwenyekiti wa Halmashauri ya 

Muheza, alishukuru kwa vifaa 
katika vituo vya kutolea huduma 
ya afya wilayani humo pamoja 
na usafiri wa pikipiki kurahisisha 
utendaji kazi. 
Alimwagiza Mkurugenzi wa Hal-

mashauri ya Wilaya ya Muheza 
kuweka utaratibu wa kutenga 
fedha za matengenezo ya pikipiki 
hizo ili ziweze kudumu muda 
mrefu.

NEMC, TFS wapanda miti kumuenzi Wangari Maathai

Waziri Mkuu Mstaafu, Mizengo Pinda, akipata maelezo jana  kutoka kwa Mkurugenzi Mtendaji wa Kampuni ya Kijiji 
cha Nyuki Co Ltd, Philemon Kiemi,  baada ya kukagua eneo la mto ambao unatumiwa na nyuki kwa ajili ya kunywa 
maji. PICHA: THOBIAS MWANAKATWE



Niger yavunja 
mkataba wa kijeshi 
na Marekani
NIAMEY, Niger

MSEMAJI wa utawala wa kijeshi nchini 
Niger, Kanali Amadou Abdramane, amese-
ma utawala huo umebatilisha mkataba wa 
kijeshi ambao uliruhusu kuwapo kwa wa-
najeshi na wafanyakazi wa kiraia kutoka 
Wizara ya Ulinzi ya Marekani katika ardhi 
ya taifa hilo.
Ilielezwa kuwa uamuzi huo utakaoanza 

mara moja, umekuja baada ya ziara ya 
maofisa wa Marekani wakiongozwa na 
Naibu Waziri wa Mambo ya Nje kwa Masu-
ala ya Afrika, Molly Phee pamoja na Jen-
erali Michael Langle kamanda wa Kamandi 
ya Marekani Afrika.
Abdramane, akizungumza kwenye tel-

evisheni ya taifa hilo jana, alisema ujumbe 
wa Marekani haukufuata taratibu za kidi-
plomasia na kwamba Niger haikujulishwa 
kuhusu waliomo ndani ya ujumbe wala 
tarehe ya kuwasili kwao au ajenda yao.
Pia alisema majadiliano yao yalihusu 

mpito wa sasa wa kijeshi nchini Niger, 
ushirikiano kati ya nchi hizo mbili na 
maamuzi ya Niger ya washirika katika 
mapambano dhidi ya wanamgambo wenye 
uhusiano na al-Qaida na kundi la Islamic 
State.
Ilielezwa kuwa tangu mapinduzi yalipo-

fanyika Julai, 2023, utawala wa kijeshi wa 
Niger, kama walivyo watawala wa kijeshi 
katika nchi jirani za Mali na Burkina Faso, 
wameifukuza Ufaransa na majeshi men-
gine ya Ulaya na kuigeukia Russia kwa 
msaada.
“Niger inasikitika kuwa azma ya ujumbe 

wa Marekani ni kuwanyima watu wa Niger 
haki ya kuchagua washirika wao na aina 
ya ushirika wenye uwezo wa kweli wa ku-
saidia katika mapambano dhidi ya ugaidi.
“Pia serikali ya Niger inalaani vikali kwa 

nguvu tabia ya kujishusha chini inayoam-
batana na vitisho vya kulipiza kisasi kuto-
ka kwa ujumbe wa Marekani kwa serikali 
ya Niger na watu,” alisema.
Aidha, ilielezwa kuwa kuna kiasi cha wa-

najeshi 1,100 wa Marekani nchini Niger 
hadi mwaka jana, ambako Marekani ina-
fanya shughuli za kijeshi kutoka kwenye 
kambi mbili ikiwemo ya ndege zisizo na 
rubani inayojulikana kama Air Base 201, 
iliyojengwa karibu na Agadez katikati 
mwa Niger iliyogharimu zaidi ya dola mil-
ioni 100.
Ilielezwa kuwa tangu mwaka 2018 kambi 

hiyo imetumiwa kuwalenga wanamgambo 
wa Islamic State na Jama’at Nusrat al-Is-
lam wal Muslimeen (JNMI) na mshirika wa 
al-Qaida, katika eneo la Sahel.
Abdramane alisema hadhi na uwepo wa 

wanajeshi wa Marekani nchini Niger ni 
kinyume cha sheria na imekiuka kanuni za 
kikatiba na demokrasia kwasababu, kwa 
mujibu wa msemaji, iliamuliwa na upande 
mmoja kwa taifa hilo la Afrika mwaka 
2012.
Alisema Niger haikuwa na habari kuhusu 

idadi ya raia na wanajeshi wa Marekani 
walio katika ardhi au vifaa vimepelekwa 
huko na kwa mujibu wa mkataba, jeshi la 
Marekani halina jukumu la kujibu ombi 
lolote kwa msaada dhidi ya wanamgambo.
“Kutokana na yote hayo, serikali ya Ni-

ger, tunabatilisha haraka sana mkataba 
unaohusiana na hadhi ya wanajeshi wa 
Marekani pamoja na wafanyakazi wa 
kiraia katika Wizara ya Ulinzi ya Marekani 
kwenye eneo la Jamhuri ya Niger,” Abdra-
mane alisema.
Hata hivyo, ilielezwa kuwa Wizara ya Ul-

inzi ya Marekani ilitafutwa ili kutoa maoni 
juu ya suala hilo bila mafanikio.

Bashe atoa ufafanuzi 
mchele uliotoka Marekani

Wakimbizi 
wa ndani 
Sudan 
waki-
patiwa 
msaada 
wa mat-
ibabu ku-
toka kwa 
madaktari 
wasio na 
mipaka. 
PICHA: 
REUTER

*Wagoma kuondoka Rafah, vifo vyafikia 28,858

Na Halfani Chusi

SERIKALI imekanusha uvumi uli-
osambaa kwenye mitandao ya kijamii 
kwamba imekubali kupokea msaada 
wa chakula kutoka Serikali ya Mare-
kani ikisisitiza nchi ina chakula cha 
kutosha.

Waziri wa Kilimo, Hussein Bashe, 
alitoa kauli hiyo alipokuwa akielezea 
mafanikio ya miaka mitatu ya Rais 
Samia Suluhu Hassan katika sekta ya 
kilimo.

Alisema ameona kwenye mitandao 
ya kijamii mjadala mkubwa umeibuka 
kuhusu Tanzania kupewa msaada wa 
mchele na maharage uliowekwa viru-
tubisho.

Akifafanua alisema chakula hicho ni 
mradi unaofanywa na shirika lisilo la 
kiserikali (NGO) na inafanya shughuli 
za miradi katika shule za msingi na se-
kondari.

“Sasa sisi tuliiambia ile NGO kwam-
ba, nchi hii mchele upo na maharage 
yapo, zile pesa wanazozitumia kuwa-
pa wakulima wa Marekani, wawape 
wakulima wa Tanzania. Tununue huo 
mchele na maharage kutoka hapa 
Tanzania halafu hivyo virutubisho 
wanavyotaka kuweka, tuweke hapa-
hapa Tanzania wakati soțe tunaona,” 
alisema Bashe.

Akizungumzia uvumi unaoenezwa 
na baadhi ya wanasiasa kuwa serikali 
imewatekeleza vijana wa mradi wa 
Jenga Kesho Iliyobora (BBT), alisema 
imeibuka mijadala mingi na aliwaam-
bia viongozi wake akiwamo Katibu 
Mkuu kwamba wasiogope hiyo ni se-
hemu ya kuboresha utendaji kazi wao.

Alisema kutoka na ukosefu wa ajira 
nchini, serikali ilikuja na mpango huo 
na haikutaka kulaumiwa na vijana 
kwamba waliomaliza chuo hawana 
ajira na kuondoa maswali yao ya wapi 
watapata kazi.

Bashe alisema kikwazo kikubwa 
kwa vijana baada ya kuanza kwa mra-
di huo kilikuwa ni ukosefu wa ardhi na 
kwamba kupitia hilo Rais wakati ana-
zindua mradi huo, ardhi iliyokuwapo 
ilikuwa ni hekari 300 pekee, serikali 
ikafanya jitihada za kununua hekari 
zingine laki mbili ambazo mpaka leo 
zinatumika.

Alisema mpaka sasa vijana 260 

wamewapeleka katika Shamba la 
Chinangali wamejengewa nyumba za 
kuishi kwa kuwa wamekubali kufanya 
shughuli za kilimo, na kila mwezi ki-
jana anapewa Sh. 390,000 bure na 
serikali.

“Nimewaambia wanasiasa msiwat-
ishe watoto wa masikini, kwa sababu 
wao wanakalia viti vyekundu akitoka 
tu anapata fedha wale ni watoto wa 
masikini wanahitaji kuwa na ‘future’. 
Nimewaambia vijana kule kama kuna 
mtu anataka kuingia kwenye siasa 
atoke aachane na masuala ya kilimo 
awaache ambao wapo committed 
kwenye kilimo,” alisisitiza.

Alisema serikali inaendelea kuan-
daa shamba la hekari 1,700 Chinangali 
na wamewajengea kiwanda, na Benki 
ya NMB imetoa Sh. bilioni 12 zitakazo-
tumika kwa ajili ya ukarabati wa miun-
dombinu na ununuzi wa mbolea.  

ALAMA ZA SAMIA
Alisema serikali imefanya mradi 

huo ni mikopo kwa vijana na kwamba 
kutokana na ugumu kwa mkulima 
mmoja mmoja kupata mitaji, Rais Sa-
mia aliamua kutoa fedha kupitia mfu-
ko wa pembejeo na kuwakopesha kwa 
riba ya asilimia 4.5 mpaka sasa vijana 
118 wamenufaika na serikali imewa-
kopesha jumla ya Sh. milioni 970.

Alisema  eneo la tatu la BBT ni 
‘BBT Extension’. Serikali imeingia 
makubaliano na Chuo Kikuu cha kili-
mo sokoine (SUA). Vijana wanaomal-
iza wanawaingiza kwenye kampuni 
zinazonunua pamba, wanawaajiri 
na kuwalipa Sh. 500,000 kila mwezi. 
Mpaka sasa vijana 250 wameanza.

BAJETI YA KILIMO KUPAA
Bashe alisema Wakati Rais anaingia 

madarakani, eneo la umwagiliaji ka-
tika nchi lilikuwa hekta 726,000. Mwa-
ka wa kwanza Rais alitoa fedha bajeti 
ya umwagiliaji zisizozidi Sh. bilioni 50 
mpaka Sh. bilioni 361.

Kikubwa alichokifanya ni kuwekeza 
kwa kiwango kikubwa cha fedha ya 
umma kwenye kuendesha shughuli za 
uzalishaji.

Aliongeza bajeti kutoka Sh. Bil 290 
hadi kufikia Sh. Bil. 750, na kwamba 
kwa mwaka huu bajeti ikafika hadi Sh. 
Bil. 970 na matarajio yao kwa mwaka 

ujao bajeti ya sekta ya kilimo ifikie Sh. 
Trilioni 1.

“Leo anafanya upembuzi yakinifu 
wa mabonde yote tuliyonayo ya nchi 
hii. Inawezekana asiyakamilishe 
yeye, atakuja kuyakamilisha mtu. Na 
hiyo ndio vision ya muda mrefu. Rais 
ameamua kuchukua ‘approach’ sahihi 
kwenye kilimo.

Alisema nchi itaandika historia 
kwa mara ya kwanza kufanya mradi 
wa kwanza wa kutumia maji kutoka 
Ziwa Victoria baada ya kukamilisha 
upembuzi yakinifu. “Tunahahangaika 
ukame, kila siku mvua zikinyesha 
kuanzia Morogoro Dodoma hatupiti 
kuna maeneo tunaita yana ukame. 
Kwa mara ya kwanza mwaka huu seri-
kali ya Awamu ya Sita imeanza ujenzi 
wa mabwawa 100 kuvuna maji ya 
mvua yanayomwagika barabarani.

“Pia tuna mradi wa kukusanya maji 
yanayojaa barabarani kwa ajili ya ku-
pambana na ukame na kukuza kilimo 
cha umwagiliaji miradi hii imeshatan-
gazwa na makandarasi wapo site.

Alisema lengo la serikali ndani ya 
miaka saba ijayo ni kuchimba visima 
67,000 kwa ajili ya wakulima wadogo 
ambapo visima hivyo jumla vitatupa-
tia ekari milioni 2.5 ambazo zitakuwa 
zinamwagiliwa lengo ikiwa ni kumfan-
ya mkulima abaki shambani.

Kadhalika, ndani ya miaka mitatu 
ya serikali imefufua kampuni iliyoan-
zishwa na Baba wa Taifa ya Tanzania 
Fertilizer Company kwa kuipatia mtaji 
mwaka wa kwanza wastani wa Shilin-
gi bilioni sita, mwaka wa pili ikapatiwa 
Sh. bilioni 40 na sasa mtaji umefika Sh. 
bilioni 116. Kampuni hiyo sasa, imeku-
wa moja ya kumi bora katika usamba-
zaji wa mbolea nchini.

“Mwaka jana tumepata shida ya 
bei korosho kwenye Soko la Dunia 
na tumeauza kwa bei ya chini. Njia 
pekee hapa ya kumsaidia mkulima ni 
kuongeza thamani ya zao hili.

“Kwenye hili serikali imeanzisha 
mradi unaitwa ‘MARANJE’ na mpaka 
sasa tunatumia wastani wa Sh. bilioni 
10 kwa ajili ya kujenga Maranje ma-
ghala yatakayosubiri mwekezaji alete 
mashine kwa ajili ya kubangua Koro-
sho na malengo yetu ifikapo 2026/27 
Korosho yote ibanguliwe nchini,” 
alisema.

Na Jumanne Juma

MAANDALIZI ya tamasha kubwa la Ki-
mataifa la Utamaduni na Utalii linalojulika-
na kama Lake Zone Cultural and Tourism 
Festival, linalotarajiwa kufanyika Julai mwa-
ka huu, yameanza baada ya kuzinduliwa 
rasmi Bariadi mkoani Simiyu juzi.

Uzinduzi huo ulifanywa na Mkuu wa 
Mkoa wa Simiyu, Dk. Yahaya Nawanda, ali-
yewakilishwa na Mkuu wa Wilaya ya Itilima, 
Anna Gidarya, na kuhudhuriwa na wadau 
mbalimbali wakiwamo viongozi wa seri-
kali, wadau wa utamaduni na utalii kutoka 
mikoa ya Kanda ya Ziwa na jirani.

Katika uzinduzi huo, mkuu huyo wa mkoa 
aliipongeza Kampuni ya Kilimanjaro One 
Travel and Tours kwa kubuni tamasha hilo 
la Utamaduni na Utalii kwa Kanda ya Ziwa 
na kuamua lifanyike katika Mkoa wa Simiyu.

Alisema utamaduni ni jambo kubwa la 
kujivunia na ni lazima uenziwe na kuende-
lezwa kwa nguvu zote kwa sababu ni urithi 
tuliopokea kutoka kwa babu zetu, hivyo na 
sisi hatuna budi kuuendeleza.

Aidha, alisema tamasha hili litasaidia sana 
kutangaza utamaduni wa Mkoa wa Simiyu 
kupitia shughuli mbalimbali zitakazofanyi-
ka na hivyo kuufanya ufahamike zaidi ndani 

na nje ya nchi.
“Nimearifiwa kuwa leo ni uzinduzi tu ili 

tupate kionjo cha kinachotarajiwa kufanyi-
ka mwezi wa saba mwaka huu, ambapo 
kutakuwa na tamasha kubwa la siku tatu 
mfululizo na litahusisha watu zaidi ya 7,000 
wakiwamo washiriki wa maonyesho.

“Hii ni hatua kubwa na ni fursa kwa wa-
shiriki kufanya biashara na kujifunza mam-
bo mbalimbali wakati wa tamasha, hivyo, 
sekta ya utalii na utamaduni itakuwa kwa 
sababu wageni wote watakaokuja watapata 
fursa ya kutembelea maeneo mbalimbali ya 
mkoa wetu na kujionea vivutio mbalimbali 
vikiwamo vya utamaduni,” alisema.

Alitoa wito wa maandalizi ya tamasha 
hilo kubwa kufanyika mapema ili kupata 
washiriki wengi kutoka ndani na nje ya nchi 
huku pia akiwapongeza waandaaji kwa kuu-
unga mkono juhudi za Serikali ya awamu 
ya sita za kuhakikisha utamaduni unatan-
gazwa na kuufanya kivutio kikubwa cha 
watalii wa ndani na nje ya nchi.

Alisema serikali itaendelea kushirikiana 
na waandaaji wa tamasha hilo kuhakikisha 
linafanyika kila mwaka na kuwa chachu ya 
maendeleo kiutamaduni na kiuchumi.

Naye Mkurugenzi Mtendaji wa Kiliman-
jaro One Travel and Tours, Christina Emma-

nuel, alisema kuwa hii ni mara ya kwanza 
kwa kampuni hiyo ambayo inajihusisha na 
masuala ya utalii na utamaduni kuandaa ta-
masha hilo ambalo wanaamini litakuwa na 
mwitikio mkubwa kwa wakazi wa Simiyu na 
mikoa ya jirani.

“Tamasha hili linatarajiwa kufanyika 
mwezi wa saba na ninayo furaha kukufa-
hamisha kuwa litafanyika kwa siku tatu mfu-
lululizo Julai 5, 6 na kilele chake kitakua Julai 
7, mwaka huu ambapo pamoja na mambo 
mengine tunategemea kuwa na maonye-
sho mbalimbali ya masuala ya utamaduni 
na utalii katika Uwanja wa Halmashauri na 
kuwavutia washiriki na watazamaji zaidi 
ya 7000 kwa siku hizi tatu. Pia litakuwa na 
vionjo mbalimbali ikiwamo ngoma inayo-
husisha makabila ya Wagika na Wagulu,” 
alisema.

Naye Ofisa wa Baraza la Sanaa nchini (BA-
SATA), Gabriel Awe, amewasifu waandaaji 
kwa kuandaa tamasha hilo katika kuende-
leza utamaduni na utalii hapa nchini, akitoa 
wito kwa wadau wengine kuliunga mkono 
kwa hali na mali.

“Ni tamasha kubwa la aina yake ambalo 
sisi kama Watanzania tunapaswa kujivunia 
kuwa hili ni la kwetu kwa maendeleo ya 
utamaduni na utalii wetu.”

JULIO AFICHUA KILICHOKUWA
KIKIITAFUNA SINGIDA LIGI KUU Na Shufaa Lyimo

KATIKA kuhakikisha upati-
kanaji wa vifaa vya michezo 
unakuwa rahisi zaidi nchini, 
mlinda mlango namba moja wa 
Klabu ya Simba, Aishi Manula, 
ameamua kuzindua duka 
litakalokwamua changamoto 
hizo. 

Aliyasema hayo jana wakati 
alipokuwa anazindua duka 
lake la vifaa vya michezo 
alilolipa jina la ‘Air Manula 
Sports’, lililopo Morocco, Dar 
es Salaam. 

“Wapo wanamichezo wengi 
wenye uwezo wa kufungua 
maduka, ila wachache ndio 
wenye vifaa vyenye ubora wa 
juu, nimeamua kufungua duka 
hili kwani mara nyingi tume-
kuwa tukiuziwa viatu ambavyo 
havina ubora,” alisema Manula. 

Alisema duka hilo litawara-
hisishia wanamichezo kupata 
vifaa bora na kudai hayo ni 
mafanikio aliyoyapata kuto-
kana na kazi yake ya soka. 

Mlinda mlango huyo aliwata-
ka wachezaji wenzake kutumia 
fursa vizuri kipindi ambacho 
bado wanacheza mpira ili 
baada ya kustaafu wawe na 
vitega uchumi vitakavyowa-
saidia kupata kipato, kuliko 
kutegemea kazi moja. 

“Ninawashauri wanamich-
ezo wenzangu kutumia fursa 
wakati bado tunacheza mpira 
ili hata tukiuacha tuende-
leze miradi mingine,” alisema 
mlinda mlango huyo. 

Manula aja na 
Air Manula Sports

Tamasha la Utamaduni na Utalii lazinduliwa Simiyu

Na Adam Fungamwango

BAADA ya kuanza kazi na ushindi, Kocha 
Mkuu mpya wa Singida Fountain Gate, Jam-
huri Kihwelo ‘Julio’, amesema kilichokuwa 
kinaiathiri timu hiyo kiasi cha kushindwa 
kupata ushindi kwenye mechi nane mfu-
lulizo ni wachezaji wake kutokuwa na uti-
mamu wa mwili.

Akizungumza baada ya kumalizika kwa 
mechi ya Ligi Kuu Tanzania Bara kati ya 
timu hiyo na Namungo, Uwanja wa CCM 
Kirumba jijini Mwanza na timu yake kushin-
da bao 1-0, Julio alisema baada ya kuingia tu 
kwenye timu hiyo, kitu alichobaini ni uko-
sefu wa fiziki kwa wachezaji ndiyo ulikuwa 
ukiwatafuna.

“Nimegundua timu hii ilikuwa na ma-
tatizo kadhaa, kikubwa hawako vizuri 

kwenye utimamu wa mwili, lakini kuto-
kana na maelekezo niliyowapa wameweza 
kutekeleza na kupata ushindi.

“Leo tumeshinda, kilichobaki sasa ni 
kuwaandaa vizuri kwa sababu nitakuwa 
nao kwa mwezi mzima kwenye mazoezi 
wakati ligi imesimama, nafikiri ile Singida 
ya mwanzo itarudi sasa hivi,” alisema Julio, 
akiiongoza timu hiyo kushinda kwa mara ya 
kwanza baada ya mechi tisa.

Awali timu hiyo ilicheza mechi nane bila 
kupata ushindi, ambapo mara ya mwisho 
kushinda ilikuwa ni Novemba 27, mwaka 
jana, ilipoifunga Coastal Union mabao 
2-1 nyumbani, na baada ya hapo ikicheza 
mechi nane, ikipoteza tano na sare tatu.

Ilianza kwa sare ya mabao 2-2 dhidi ya 
JKT Tanzania, na sare nyingine na mechi in-
ayofuata ikatoka suluhu dhidi ya KMC, kab-

la ya kwenda kukutana na kipigo cha bao 
1-0, Uwanja wa Nyankumbu, Geita, dhidi ya 
Geita Gold.

Ikafungwa bao 1-0 dhidi ya Kagera Sugar, 
kabla ya kupata kipigo kingine cha mabao 
3-1 dhidi ya Prisons na kwenda kutoa sare 
ya bao 1-1, dhidi ya Taboara United.

Baada ya hapo ikachapwa bao 1-0 dhidi 
ya Azam kabla ya kubamizwa mabao 2-0 
dhidi ya Mtibwa Sugar.

Kocha Mkuu wa Namungo, Mwinyi 
Zahera, kwa upande wake alilalamikia 
maamuzi, akidai wamelazimishwa kufung-
wa.

“Tumelazimishwa kufungwa, timu yangu 
imecheza vizuri sana kama kungekuwa na 
uchezeshaji mzuri wala tusingefungwa, 
hata kama tusingeshinda, lakini tusinge-
poteza,” alisema.

Mkuu wa Wilaya ya 
Itilima, Anna Gidarya 
(katikati), akikata utepe 
kuashiria uzinduzi 
rasmi wa maandalizi ya 
Tamasha la Kimataifa 
la Utamaduni na Utalii 
maarufu ‘Lake Zone 
Cultural and Tourism 
Festival’, linaloandaliwa 
na Kilimanjaro One 
Travel and Tours. 
Wengine kutoka kulia ni 
Mkurugenzi Mtendaji wa 
kampuni hiyo, Christina 
Emmanuel, Mkurugenzi 
Mohamed Hatibu, Ofisa 
Maendeleo ya Vijana, 
Zena Mchujuko, Ofisa wa 
Baraza la Sanaa la Taifa 
(BASATA), Gabriel Awe. 
PICHA: JUMANNE JUMA Tanesco kileleni

Ligi Daraja la Pili
Na Adam Fungamwango

TIMU ya Tanesco FC, im-
ekwea juu ya msimamo wa 
Ligi Daraja la Pili, maarufu 
kama ‘First League’, kwenye 
Kundi B, baada ya juzi kuia-
dhibu Mapinduzi mabao 4-0, 
mechi iliyochezwa Uwanja 
wa Sheikh Amri Abeid jijini 
Arusha.

Wakati Tanesco ikiongoza 
Kundi D, Nyumbu inaongoza 
kwenye Kundi A licha ya 
kuchapwa mabao 3-0 dhidi ya 
African Sports.

Ushindi huo mnono wa 
Tanesco, unaifanya timu hiyo 
kuongoza kundi hilo kwa mara 
ya kwanza, ikiwa na pointi 23, 
sawa na Mapinduzi iliyokuwa 
ikiongoza kwa muda mrefu, 
lakini ikiwa na mabao mengi 
ya kufunga.

TRA, ambayo hivi karibuni 
ilibanjuliwa mabao 6-0 na 
Simba, Kombe la FA, inashika 
nafasi ya tatu na pointi zake 
21, Rhino Rangers ya nne, 
pointi zake ni 20, wakati 
Mwadui FC inashika nafasi ya 
tano, ina pointi 16.

MBAPPE HAITAKI ARSENAL
MSHAMBULIAJI nyota wa Klabu ya Paris St-Germain, 

Kylian Mbappe mwenye umri wa miaka 25, amesema 
kamwe hatojiunga na Arsenal mwishoni mwa msimu. 
(Mail)

PALMER NYONGEZA MSHAHARA
WINGA Cole Palmer mwenye umri wa miaka 21, 

anayecheza katika Klabu ya Chelsea, anatarajiwa 
kupokea nyongeza kubwa ya mshahara. Nyongeza 
hiyo inakuja ikiwa bado hata hajatimiza mwaka mmo-
ja tangu alipojiunga na klabu hiyo akitokea Manches-
ter City. (Star)

TODIBO KUKWAMISHWA
VIONGOZI wa Klabu ya Nice wanajiandaa kukwa-

misha jitihada za Manchester United kutaka kumsa-
jili beki wao wa kati Mfaransa Jean-Clair Todibo, 24. 
(Football Insider)

WERNER MUDA WA MWISHO
KLABU ya RB Leipzig ya Ujerumani imeipatia Tot-

tenham Hotspur muda wa mwisho wa kumnunua 
mshambuliaji Timo Werner mwenye umri wa miaka 
28, ambaye walimsajili kwa mkopo tangu Januari. (Ex-
press)

ENDERSON MKATABA MPYA
KLABU ya Manchester City inataka kuanzisha ma-

zungumzo ya mkataba mpya na golikipa wao, Ederson, 
30. (Star)

RAPHINHA ATAKIWA SAUDIA
MSHAMBULIAJI wa Barcelona, Raphinha mwenye 

umri wa miaka 27, ni moja kati ya wachezaji vinara 
wanotaka kusajiliwa katika Ligi Kuu ya Saudi Arabia 
mwishoni mwa msimu. (Sport)

RODRIGO NAYE AWINDWA
KLABU ya Al-Ahli ya nchini Saudi Arabia imeweka 

wazi nia yao ya kumsajili kiungo wa Argentina, Rod-
rigo de Paul mwenye umri wa miaka 29, kutoka Klabu 
ya Atletico Madrid. (Fichajes)

NEWCASTLE, CHELSEA VITANI 
KLABU ya Newcastle United na Chelsea zinajiandaa 

na vita vya kutaka kumsajili winga raia wa Ufar-
ansa anayeichezea Klabu ya Lyon, Rayan Cherki, 20. 
(Fichajes)

MIN-JAE HANA FURAHA
MLINZI wa Klabu ya Bayern Munich na Timu ya 

Taifa ya Korea Kusini, Kim Min-jae mwenye umri wa 
miaka 27, hana furaha na maisha katika klabu hiyo ya 
Ujerumani. Kim alishawahi kuwindwa na Manchester 
United. (t-online, via Football Transfers)

AMRABAT BASI TENA
KLABU ya Manchester United haitarajii kumsa-

jili moja kwa moja Sofyan Amrabat mwenye umri wa 
miaka 27, mwishoni mwa msimu huu. Amrabat yupo 
United kwa mkopo akitokea Fiorentina, tayari Klabu 
ya Juventus ina nia ya kumsajili raia huyo wa Morocco. 
(Gazzetta dello Sport)

WIEFFER AWINDWA BARCA
BARCELONA inatarajiwa kujaribu tena kumsajili ki-

ungo wa Klabu ya Feyenoord, Mholanzi Mats Wieffer, 
24. (Sport)

ZISIKUPITE

DONDOO ZA SOKA 
MAGAZETI YA ULAYA

MUNICH, Ujerumani 

MSHAMBULIAJI wa Bayern Mu-
nich, Harry Kane, alifunga bao lake 
la 31 la ligi, lililovunja rekodi, huku 
Jamal Musiala akiongeza mengine 
mawili katika ushindi wa 5-2 dhidi 
ya wenyeji, Darmstadt 98 Jumamosi 
na kuwafanya mabingwa hao wa 
muda wote kufikisha pointi saba 
nyuma ya vinara Bayer Leverkusen 
kwenye Bundesliga.

Kane aliiweka mbele Bayern 2-1 
ambayo itamenyana na Arsenal ka-
tika robo fainali ya Ligi ya Mabing-
wa Ulaya mwezi ujao, na kufikisha 
jumla ya mabao 31 kwenye ligi, zaidi 
ya mchezaji yeyote kufunga katika 
msimu wa kwanza kwenye Ligi Kuu 

ya Ujerumani, Bundesliga.
Pia ni ligi binafsi bora kwa na-

hodha huyo wa England ambaye 
ndio usajili ghali zaidi kwa Bundes-
liga baada ya kutua huko kwa euro 
milioni 100.

Lakini alitolewa nje akiwa ameje-
ruhiwa katika dakika ya 81 baada ya 
kuteleza na kujikunja kifundo cha 
mguu. “Alijikwaa na kuanguka kwe-
nye wavu na kukunja kifundo cha 
mguu,“ alisema kocha wa Bayern 
Thomas Tuchel. 

“Bado hatujajua ameumia kiasi 
gani. Inabidi tusubiri na kuona.“

England, ikijiandaa kwa Euro 
2024 nchini Ujerumani Juni, 
itacheza na Brazil Machi 23 na Ubel-
giji siku tatu baadaye.

“Kwa ujumla tuna furaha kwa 
ushindi unaostahili. Tuliendelea 
kutengeneza nafasi na tulista-
hili mabao tuliyofunga,“ alisema 
Tuchel.

“Imekuwa wiki nzuri na tuna 
mazingira mazuri sana na tuna-
fanya mazoezi vizuri. Tuna furaha 
kuendelea na mbio zetu baada ya 
ushindi wetu dhidi ya Lazio (kwe-
nye Ligi ya Mabingwa Ulaya) na 
Mainz wiki iliyopita,“ alisema kocha 
huyo ambaye ataondoka mwishoni 
mwa msimu huu.

Ushindi huo unaifanya Bayern 
kufikisha pointi 60 katika nafasi ya 
pili, pointi saba nyuma ya Leverkus-
en ambao jana Jumapili walicheza 
na Freiburg.

   Ni ya mabao mengi kuwahi kuwekwa na mchezaji 
yeyote msimu wake wa kwanza katika...

KANE AANDIKA REKODI 
MPYA LIGI BUNDESLIGA



ikizingatiwa ushindi wa Totten-
ham wa mabao 4-0 dhidi ya Villa 
wikendi iliyopita. Son Heung-Min 
alikosa nafasi nzuri ya kuwaweka 
Tottenham mbele katika kipindi 
cha kwanza.

“Kwenye Ligi Kuu ikiwa wewe 
hauko tayari kujitoa kwa asilimia 
100, utapata adhabu,” alisema fow-
adi huyo wa Korea Kusini. 

“Aston Villa ni timu ya ajabu, la-
kini pia Fulham. Hii ni hatua mbili 
nyuma, sasa tunatakiwa kupiga 
hatua mbele, haikubaliki, nikiwa-
mo mimi ilikuwa haikubaliki.

“Tunawakilisha timu za Ligi 
Kuu, tunawakilisha Tottenham. 
Hii haikuwa karibu na kile amba-
cho tumekuwa tukifanya msimu 
huu. Inasikitisha sana kutazama 
hili. Mashabiki hawastahili hili. Ku-
poteza hii ilikuwa ngumu sana.”

Kocha wa Spurs, Ange Posteco-
glou alisema alisikitishwa sana na 
matokeo ya timu yake kipindi cha 
pili.

LONDON, England

NAHODHA wa Tottenham Hot-
spur, Son Heung-Min, amesema 
wachezaji wanahitaji “kujitazama 
kwenye kioo” baada ya kipigo “ki-
sichokubalika” cha 3-0 Jumamosi 
kutoka kwa Fulham kutilia shaka ku-
maliza katika nne bora kwenye Ligi 
Kuu England msimu huu.

Ushindi huo ungewaweka mbele 
ya Aston Villa kwenye nafasi ya kufu-
zu kwa Ligi ya Mabingwa Ulaya, lak-
ini Spurs walionesha mchezo hafifu 
na kushindwa kufunga katika mechi 
ya ligi kwa mara ya kwanza msimu 
huu. “Inasikitisha sana na inakatisha 
tamaa. Kila mtu anapaswa kujitaza-
ma kwenye kioo na kusema ‘ni kosa 
langu’,” Son alisema.

“Haikuwa nzuri vya kutosha. 
Hatukuweka bidii ambayo tumewe-
ka msimu huu. Uchezaji, mtazamo 
haukuwa mzuri vya kutosha. Kila 
mtu anahitaji simu kubwa ya kua-
mka.”

Kiwango hicho kilishangaza zaidi 

LONDON, England 

MSHAMBULIAJI wa Brentford, 
Ivan Toney, amefichua kwamba 
uhamisho wake bora utakuwa kwa 
mabingwa mara 14 wa Ligi ya Ma-
bingwa Ulaya, Real Madrid.

Toney anatamani kuingia kwa 
nguvu katika mipango ya kocha Ga-
reth Southgate kwenye euro 2024 
na aliitwa Alhamisi kwenye kikosi 
cha wachezaji 25 cha England kwa 
ajili ya mechi zijazo za kimataifa za 
Machi.

Mchezaji huyo mwenye umri 
wa miaka 28, alikosa miezi sita 
ya kwanza ya msimu wa 2023/24 
baada ya kufungiwa miezi nane na 
FA kwa kukiuka kanuni za kamari, 
lakini anatazamwa kama mmoja wa 
washambuliaji wa kati bora zaidi 
kwenye Ligi Kuu England.

Mabao manne katika mechi tisa 
baada ya kurudi dimbani yamevu-
tia umakini wa Kocha wa England, 
Southgate, ingawa mustakabali wa 
muda mrefu wa Toney umetawala 
vichwa vya habari katika miezi 
michache iliyopita.

90min ilifichua Novemba kwam-
ba wawakilishi wa Toney walikuwa 
wamekutana na Arsenal na Chelsea 
juu ya uwezekano wa kujiunga nao, 
wakati wapinzani wa London Tot-
tenham Hotspur pia wanajulikana 
kumtaka baada ya kuondoka kwa 
Harry Kane msimu uliopita wa ma-
jira ya joto. 

Mwaka jana, alifichua kuwa 
atakuwa tayari kujiunga na Arsenal 
au klabu yake ya utotoni, Liverpool.

Lakini akizungumza na Sky 
Sports, Toney alichanganya klabu 
tofauti alipoulizwa kuhusu majira 
yake bora ya jota yatakuwaje.

“Ikiwa Brentford wataniuza wata-
pata fedha zao, nitahamia Madrid 
na ni sawa,” alisema Toney.

Ivan Toney 
aitaja klabu 
atakayojiunga 
nayo

Real Madrid sasa
yambania Mbappe
MADRID, Hispania

REAL Madrid imeliarifu 
Shirikisho la Soka la Ufaransa 
(FFF), kwamba hawatatoa 
mchezaji yeyote kwa ajili 
ya Michezo ya Olimpiki ya 
msimu huu wa majira ya joto, 
na hivyo kutoa pigo kubwa 
kwa Kylian Mbappe ambaye 
anataka kucheza kwenye 
mashindano hayo.
Mbappe amethibitisha uamuzi 
wake wa kuondoka Paris 
Saint-Germain na ameripoti-
wa kukubaliana na Madrid. 
Wakati wa mazungumzo 
Real Madrid, mchezaji huyo 
mwenye umri wa miaka 25, 
aliweka wazi kuwa anataka 
kupewa nafasi ya kuiwakili-
sha Ufaransa kwenye michua-
no ya Olimpiki ya majira ya 
joto kule Paris.
Hatua kama hiyo ingem-
fanya Mbappe kukosa mechi 
za maandalizi ya msimu 
mpya na wiki za mapema za 
kampeni ijayo.
Kwa vile Olimpiki si 
mashindano yanayotambu-
liwa na Shirikisho la Mpira wa 
Miguu Duniani (Fifa), klabu 

hazina wajibu wa kuwaachia 
wachezaji wao na Madrid 
haitaruhusu mchezaji wao 
yeyote kushiriki michuano 
hiyo.
Madrid wamewasiliana na 
FFF kuwafahamisha kwamba 
wachezaji wao wote wa 
Ufaransa - Ferland Mendy, 
Eduardo Camavinga na Aure-
lien Tchouameni – watazuiwa 
kwenye mashindano hayo 
msimu huu wa joto, na bila 
shaka hilo litatumika kwa 
Mbappe ikiwa atajiunga na 
klabu hiyo.
Timu ya Olimpiki itaongozwa 
na Thierry Henry, ambaye 
alikiri changamoto katika 
kushawishi klabu kuwaachia 
nyota wao wakuu.
“Sio suala la kukata tamaa 
kwa sababu ninaweza kuele-
wa kila kitu,” alisema. “Lazima 
tuelewe jambo moja, uamuzi 
unatoka kwa klabu.
“Timu zinahitaji wachezaji 
wao mwanzoni mwa msimu, 
timu za nje hazifikirii Ol-
impiki au sisi, lakini juu yao, 
iko mikononi mwa klabu. 
Tunajaribu kujadili na kuona 
nini kinaweza kutokea, lakini 
ikiwa klabu itashikilia ua-
muzi wake, ni vigumu kwetu 
kufanya kitu.”
Kocha mkuu wa Ufaransa 
Didier Deschamps aliongeza: 
“Sio mimi ninayeamua timu. 
Thierry akiamua kuchukua 
mchezaji na klabu ikakubali, 
atakuwa kwenye timu.”

***

***

---------------------

SON ALIA NA WACHEZAJI SPURS

AZAM YATATHMINI OFA ZA
SIMBA, AL HILAL KWA DUBE

CAF kutoa darasa la leseni za klabu Z‘bar
Na Hawa Abdallah, ZANZIBAR 

SHIRIKISHO la Soka Zanzibar (ZFF), 
kwa kushirikiana na Shirikisho la Soka 
barani Afrika (CAF), limeandaa mafun-
zo maalum ya leseni za klabu (club li-
cense), yatakayofanyika leo na kesho 
visiwani hapa. 

Katibu wa ZFF, Hussein Ahmada Vuai, 
akizungumza na mwandishi wa habari 
hizo ofisini kwake Mbuyu Mnene jana, 
alisema washiriki ni viongozi wa Klabu 
za Ligi Kuu Zanzibar pamoja na watend-
aji kutoka shirikisho hilo. 

Alisema mafunzo hayo ambayo hu-
fanyika kwa kila nchi mwanachama wa 
CAF, yatafanyika katika Beitras nje kido-
go ya mji wa Zanzibar na yatahusu kuji-
funza kuhusu ujazaji wa taarifa za klabu 
kwa njia ya mtandao.

“Kama tunavyojua klabu hizi kuna 
vitu vinatakiwa wawe navyo ili kuweza 
kupata leseni ikiwamo kuwa na timu za 

vijana, wanawake, kuwa na utaratibu wa 
kitaasisi na vitu vingine vingi ambavyo 
vimeelekezwa ili kuwa sahihi na kisasa 
katika uendeshaji uliosahihi,“ alisema 
Vuai. 

Hata hivyo, alisema mafunzo hayo 
yatakuwa ni namna ya kuweza kutumia 
na kuendesha klabu katika mfumo wa 
kidigitali. 

Alisema mafunzo hayo yanatakiwa 
kutolewa kwa nchi zote wanachama wa 
CAF na kwamba Zanzibar pia imetakiwa 
kuyafanya ili kuweza kutekeleza matak-
wa ya leseni za klabu.

Alisema mpaka sasa mafunzo hayo 
yameshafanyika Tanzania Bara, Uganda 
na sasa hivi wanamalizia Rwanda na ki-
sha Tanzania Visiwani (Zanzibar), am-
bapo wakufunzi watatoka CAF. 

Kuhusu kuwashirikisha watendaji 
wao, alisema wamefanya hivyo ili ku-
waandaa mapema hasa kwa kuwa Zan-
zibar inatarajiwa kuandaa mashindano 

makubwa ya kimataifa ndani ya mwaka 
huu. 

Alisema kutokana na hali hiyo 
wameona ni vema wakawafunza hasa 
kwa kuwa wao watakuwa ni wasimamizi 
wakubwa katika mashindano hayo am-
bayo yatakuwa yanafuata kanuni zote za 
FIFA na CAF. 

Alisema awali walipanga kushirikisha 
na viongozi wa klabu za Kanda, lakini 
kwa mujibu wa kanuni bingwa wa Ligi 
Kuu ndiye anayeshiriki mashindano ya 
Ligi ya Mabingwa Afrika na wa Kombe 
la FA, atashiriki Kombe la Shirikisho, 
ingawa pia inawezekana akatoka katika 
klabu za Kanda. 

“Lakini katika hali ya kawaida na 
ukubwa wa ushiriki wa mashindano, 
tumeweza kukamilisha yale matakwa 
ya kikanuni, lakini kwa mwaka huu 
tutashirikisha klabu hizo za Ligi Kuu na 
mwakani tutajipanga kushirikisha na za 
Kanda,“ alisema. 

INATOKA  UK. 24

Chama: AL Ahly 
wetu, Job atoa 
siri Yanga

Stars 23 wapaa 
kuivaa Bulgaria 

INATOKA  UK. 24

Na Adam Fungamwango

MKUU wa Kitengo cha Habari na Mawasiliano, 
Azam FC, Thabit Zakaria maarufu Zaka Zakazi, 
amesema kwa sasa wapo katika hatua ya kuzi-
fanyia tathmini ofa za Klabu ya Simba na Al Hilal 
ya Sudan zilizotolewa kwa ajili ya kumtaka strai-
ka wao, Prince Dube.

Akizungumza jana jijini Dar es Salaam, Zaka 
Zakazi, alisema bado wanaruhusu ofa kutoka 
kwenye klabu zingine zinazohitaji huduma yake, 
huku akishangaa jambo hilo kuwa na mihemko 
zaidi kuliko utaratibu uliowekwa.

Hivi karibuni klabu hiyo ilitoa taarifa ya kupata 
ofa kutoka Simba na Al Hilal, zikimhitaji mchezaji 
huyo ambaye kabla ya hapo alikuwa ameshaandi-
ka barua ya kuvunja mkataba na klabu hiyo.

„Ni kweli ameomba kuvunja mkataba na sisi 
tumemkubalia, lakini kisheria kuna vitu anatakiwa 
afanye ili kuuvunja, pamoja na hayo haituzuii sisi tu-
sipokee ofa kutoka klabu zingine kwa sababu bado ni 
mchezaji wetu mpaka pale atakapotekeleza vipengele 
vya kuuvunja.

„Nimeona kuna baadhi ya wachambuzi na mashabiki 
wanahoji eti mtu anataka kuvunja mkataba awe huru 
achague timu anayoitaka yeye, halafu tunapokea ofa, 
sisi hatutomlazimisha, tumepokea ofa, sasa zi-
nafanyiwa tathmini, zikikubalika tunamwita 
mwenyewe na kumwambia, au tutaiam-
bia klabu iliyoteuliwa kuongea naye, 
wala hatutomlazimisha,“ alisema 
Zakazi.

Alisema tathmini inayofanywa 
siyo ya pesa peke yake, bali kuna 
vitu mbalimbali, kama vile klabu 
anayokwenda kama ikimuuza 
Azam itapata nini na vitu vingine 
vingi ambavyo kama klabu in-
ayomtaka ikikubali, basi kitaka-
chofuata ni kumjulisha mchezaji 
mwenyewe.

„Suala hili lipo duniani kote, 
lakini nashangaa hili la Dube 
limekuwa kama na mihemko, 
wengine wanatulaumu kwa nini 
tumetangaza, sisi kwetu siyo siri, 
tumeweka wazi, hakuna udhalil-
ishaji wala kanuni iliyovunjwa,“ 
alisema.

CF - Hispania).
Viungo ni Feisal Salum na Yahya Zaydi 
(Azam FC), Mudathir Yahya (Yanga), 
Morice Michael (RFK Novi Sad - Serbia), 
Himid Mao(Telaea El Gaish SC - Misr) 
na Tarryn Allarakhia (Wealdstone - 
Uingereza)
Washambuliaji ni Clement Mzize 
(Yanga), Simon Msuva (Alnajmah FC 
- Saudi Arabia), Kibu Denis (Simba), 
Abdul Suleiman (Azam FC), Ben Starkie 
(Ilstone Town - Uingereza) na Charles 
M‘mombwa (Macarthur - Australia).

kutikiswa, unapokuwa kwenye timu 
kubwa kama hizi, kabla ya sisi kufunga 
hatutakiwi kuruhusu bao ili tuwe na 
faida na uwezekano mkubwa wa kupata 
ushindi, kama tutaruhusu ina maana tu-
nakuwa tumejitia wenyewe kwenye hali 
ngumu, kwa hiyo sisi mabeki tunapoto-
ka kambini kwenda uwanjani, jukumu 
letu namba moja ni kukaba wapinzani 
wasilete madhara siyo kwa asilimia mia 
moja, hapana ni mia mbili,“ alisema Job.

Alisema timu yoyote ambayo 
hairuhusu mabao kizembe, ina asilimia 
kubwa ya kupata ushindi kwa sababu 
ikipata bao moja tu linaweza kabisa 
kuipa pointi tatu, na hivyo ndivyo kikosi 
chao kilivyo hivi sasa.

Yanga imeruhusu mabao tisa kwe-
nye Ligi Kuu mpaka sasa ikiwa ni idadi 
ndogo ya mabao kuliko timu yoyote ile 
katika ligi hiyo.

Job alisema pamoja na wao kama ma-
beki kupanga mikakati, lakini kipa wao 
Diarra amekuwa mhimili mkubwa kwa 
yote hayo.

Alisema Diarra ni kipa mzuri sana, la-
kini uzuri wake pia unaongezeka kuto-
kana na kuongea muda wote na mabeki 
huku akiwafokea.

“Djigui ni mkali sana, hasa tunapoku-
wa tunafanya makosa ya kizembe, ni 
mtu mmoja ambaye anafoka sana, la-
kini mimi namwelewa kwa sababu hii ni 
kazi na kila mtu hataki kufanya vibaya 
kwenye nafasi yake, vile anavyofoka in-
atupa sisi nguvu ya kupambana ili kuto-
ruhusu bao rahisi,“ alisema.

Kuhusu lugha ya maelewano alise-
ma katika soka wachezaji wanapokaa 
kambini wanatengeneza lugha moja 
inayoweza kuwafanya wawe na mawasi-
liano mazuri uwanjani.

“Siku hizi kidogo anajua maneno 
machache, sogea, kushoto, kulia, zama-
ni alikuwa hajui Kiswahili kabisa, Diarra 
hajui Kingereza, anaongea Kifaransa, la-
kini sisi wachezaji tuna lugha zetu na tu-
naelewana, halafu anaongea hata lugha 
ya kwao, sisi tunamwelewa, na hii yote 
tunaelekezana tukiwa kambini, tunam-
fundisha lugha yetu, na yeye anatupa 
lugha ya kwao, maana yake, mambo 
yanakwenda,“ alifichua beki huyo.

Saada Akida na Adam Fungamwango

WAKATI kiungo wa Simba, Clatous Cha-
ma, akikiri kuwa mechi yao dhidi ya Al 
Ahly katika hatua ya robo fainali, itakuwa 
ngumu, lakini sasa ni muda wao wa kuan-
dikia historia katika michuano hiyo ya Ligi 
ya Mabingwa Afrika, beki wa Yanga, Dick-
son Job amefunguka na kufichua siri ya 
ushindi wa mechi zao, pamoja kwa kuwa 
timu iliyoruhusu mabao machache kwe-
nye Ligi Kuu mpaka sasa.

Simba inatarajiwa kuanzia nyumbani ka-
tika mchezo wa robo fainali ya michuano 
hiyo dhidi ya Al Ahly ya Misri unaotarajiwa 
kuchezwa Machi 29, mwaka huu, Uwanja 
wa Benjamin Mkapa Dar es Salaam huku 
kesho yake Yanga ikiikaribisha Mamelodi 
Sundowns ya Afrika Kusini uwanjani hapo.

Akizungumza na Nipashe jana, Chama 
alisema itakuwa mechi ngumu kwa kuwa 
wanafahamu ubora wa Al Ahly, hivyo wa-
tacheza kwa kuwaheshimu kwa sababu 
wanahitaji kufanya vizuri ili kuandika his-
toria mwaka huu.

Alisema malengo yao makubwa ni ku-
pambana kuhakikisha wanafanya vizuri 
katika mchezo ujao dhidi ya Al Ahly ku-
pata matokeo nyumbani, jambo ambalo 
anaamini benchi la ufundi litafanyia kazi 
makosa yaliyojitokeza katika michezo ili-
yopita. 

“Malengo yetu ni kuona tunavuka robo 
fainali baada ya misimu minne kuishia 
hatua hii, Al Ahly si wageni kwetu, tume-
kutana nao mara nyingi, ni timu nzuri na 
bora lakini hatuwaogopi tunawaheshimu 
na tuko tayari kupambana,” alisema kiun-

go huyo aliyeenda kwao Zambia kwa ajili 
ya majukumu ya timu ya taifa.

Wakati Chama akieleza hayo, beki wa 
Yanga, Job amefunguka na kufichua siri ya 
ushindi wa mechi zao, pamoja kwa kuwa 
timu iliyoruhusu mabao machache kwe-
nye Ligi Kuu mpaka sasa.

Akizungumza jijini Dar es Salaam, alise-
ma mpango mkakati wao namba moja 
ni kutoruhusu bao lolote kizembe kwe-
nye mechi yoyote, na hiyo huwapa nafasi 
kubwa ya kushinda mechi, akimtaja kipa 
wao, Djigui Diarra, kuwa ndiye kiongozi 
wa mpango huo, na si kwa sababu ya uma-
hiri wake tu wa kudaka, lakini ukali alionao 
kwa mabeki.

“Asilimia 60 au 70 za ushindi wa timu 
yetu unatokana na kutoruhusu wavu 

Na Saada Akida 

KIKOSI cha Taifa Stars kimeondoka 
leo saa 12:00 asubuhi kuelekea 
nchini Azerbaijan kwa ajili ya mich-
ezo ya kirafiki ya FIFA Series 2024, 
ambapo kikiwa huko kitacheza 
mechi mbili.
Stars inatarajia kucheza mechi hizo 
Ijumaa wiki hii na Jumatatu ijayo 
dhidi ya Bulgaria na Mongolia, yote 
ikipigwa nchini Azerbaijan, michezo 
hiyo ikiandaliwa na Shirikisho la 
Soka Duniani, Fifa. 
Akizungumza na Nipashe jana, 
Ofisa Habari wa Shirikisho la Mpira 
wa Miguu Tanzania (TFF), Clif-
ford Ndimbo, alisema wachezaji 
wanaocheza soka la ndani ambao 
wameitwa kwenye kikosi hicho 
wameingia kambini jana na leo 
wameondoka.
Alisema kwa wanaocheza soka la 
kulipwa watajiunga na timu hiyo 
nchini Azerbaijan wakitoka katika 
mataifa ambayo wanacheza.
“Wachezaji wote ambao wameitwa 
katika kikosi wataungana na wen-
zao leo baada ya kuwasili nchini 
humo, watacheza mechi hizo mbili 
kwa mujibu wa Kalenda ya FIFA 
Series baada ya mechi ya mwisho 
dhidi ya Mongolia wachezaji wa-
tarejea.
“Tumezingatia muda kwa wachezaji 
ambao wana majukumu ya ki-
mataifa ikiwamo kwa wale wa Sim-
ba na Yanga ambao wanamichezo 
ya robo fainali ya Ligi ya Mabingwa 
Afrika,“ alisema Ndimbo.
Kikosi cha wachezaji 23 ni makipa, 
Aishi Manula (Simba), Aboutwaleeb 
Mshery (Yanga) na Kwesi Kawawa 
(Syrianska FC - Sweden). Mabeki 
ni Bakari Mwamnyeto na Ibrahim 
Bacca (Yanga).
Lusajo Mwaikenda (Azam FC), Haji 
Mnoga (Aldershot Town -  Uin-
gereza, Mohammed Hussein na 
Kennedy Juma (Simba), Novatus 
Miroshi (Shakhtar Donestsk - 
Ukraine) na Miano Danilo (Villena 

     Ni mkakati wa ushindi robo fainali CAF, huku 
Diarra naye akitajwa kuwa sababu ya...

Stars 23 
wapaa 
kuivaa 
Bulgaria 

Kane aandika rekodi mpya Ligi Bundesliga

